
Улууска элбэх сыспай сиэллээҕи
тутан олорор Хорообуттааҕы ХЭТ
(салайааччы  Валерий Колосов)
быйылгы кыстыкка икки баазанан
сылгылары көрөр-истэр. Саҥа
сылга үктэнэригэр хаһаайыстыба
454 сылгылааҕа, ити иһигэр 227 ‒
биэ. «Хорообут» ХЭТ ‒ племенной
хаһаайыстыба. 

Уулаах сылгы баазатыгар 80 сылгы
турар, онтон 50 ‒ биэ. Билиҥҥитэ 8
тиҥэһэ, 3 тый, 5 кытыт сылгы
туруктарынан туспа хаайыллан
аһыыллар. Хаһан аһыыр сылгылар
туруктара орто. Сорох тиҥэһэлэр күһүн
эрдэ кулуннарын бырахпыттар,
кыстыкка 5 тый охтубут. Баазаҕа Влади-
слав Чугунов, Дмитрий Романов
үлэлииллэр. Сылгыһыттар биригэдь-
иирдэрэ Петр Гоголев этэринэн, отторо,
ааҕынан көрүүнэн, дьыл уһаабатаҕына,
кыл-мүччү тиийиэхтээх. Сиир туустара
баар, сүүсчэкэ куул эбиэс
бурдуктаахтарын сүнньүнэн убаһаларга
уонна ырбыт сылгыларга сиэтэллэр.
«Сылгылар чугас эргин сылдьаллар,
мантан тэйиччи бааһына кытыытыгар,
үрэх үрдүгэр эмиэ от ыһан аһатабыт. Ол
сиргэ саҥа бааза тутаары былаанныы-
быт. Урукку сылларга холоотоххо, оттоох
дьоҥҥо быйылгы кыстык өссө
сымнаһыар дии саныыбын. Маннааҕар
буолуох алдьархайдаах кыстыктар
кэлэн ааһыталаабыттара. Тохсунньуга
Дьокуускайдааҕы Тыа
хаһаайыстыбатын чинчийэр
институтугар оҥоһуллубут
«Сахабактисубтил» препараты
атыылаһан ырбыт сылгыларга
тутуннубут, көдьүүстээх эбит дии
санаатыбыт. Өссө күһүн эрдэттэн
сиэтиэххэ баар эбит. Быйыл убаһабыт
тириитэ, этэ атыыга барбакка турара
хаһаайыстыбаҕа кыһалҕаны үөскэтэр»,
‒ диэн илиитин араарбакка үлэлиир
уопуттаах сылгыһыт Петр Петрович
санаатын үллэстэр.

Хорообут бөһүөлэгиттэн аҕыс биэрэ-
стэлээх Харба Атах баазатыгар Григо-
рий Филиппов, Филипп Андреев 45
убаһаны, тыйдары, атыыр уонна ат
буолуохтаах соноҕостору, тиҥэһэлэри
көрөллөр-истэллэр. Туруктара
хамсаары гыммыт 7 убаһаны кытары
биир мөлтөөрү гыммыт кырдьаҕас
биэни, атын далга 7 биэни туспа хаайан
аһаталлар. «Олохтоох бэтэринээрдэр
Илья Сергучев, Валерий Андреев, Петр
Андреев сылгы моһуогурда да, тута
кэлэн көмө оҥороллор, кинилэргэ

махталбыт улахан. Күһүҥҥү, сааскы
эмтээһиҥҥэ биир тылы булан
көхтөөхтүк үлэлэһэбит», ‒ дэһэллэр
сылгыһыт уолаттар.

* * *
Герой Попов аатынан МУП племен-

ной сылгылара (салайааччы Николай
Попов) икки баазанан тураллар. Бүөр
баазаҕа сылгыһыттар Ефим Захаров
уонна Петр Соловьев  үлэлииллэр.  42
убаһаны кытта 50-тан тахса улахан
сылгы тураллар. Күһүн Хорообуттан 30
убаһаны атыыласпыттар. Убаһалар
туруктара үчүгэй. Отторо муус устар
ортотугар эрэ тиийиэх курдугун, онон от
наадатын этэллэр. 

Салгыы Күөлэ баазатыгар 1986
сылтан Николай Баишев
сылгыһыттыыр. Сылгы собуотун 15
уонна кэтэх ыаллар сылгылара кыста-
тыллар тураллар, онон 60-ча
сылгылаахтар. Кыстыкка биир
кырдьаҕас биэ дьүүкэрэн өлбүт. Отторо
эмиэ татым. 

Түмүктээн эттэххэ, сылгыга эбии
аһылык быһыытынан, иирэ талаҕы,
харыйа, бэс мутукчаларын (дэлэй
каротиннаах) биэриэххэ сөп. Күөл
былыыгын (сапропель) тууһу кытта
булкуйан, кыратык комбикорму, эбиэһи
кутан балбаах оҥордоххо сылгы
сөбүлээн сиир. Табаҕалар итинник
сиэтэн хайы-үйэ саҕалаатылар.
Итинник былыыгы Хахханнаах үрэҕэр
баазалаах Кузьма Бурнашев сиэппитэ
алтыс сыла. Саха сирин учуонайдара
айбыт «Сахабактисубтил»
препараттарын ырбыт сылгыга, ынах
сүөһүгэр сиэтэргэ сүбэлиибит.

Онон мөлтөөбүт сылгыга эбии
аһылыкка болҕомтону ууран, Дьөһөгөй
оҕолорун сыа-сым курдук көрөн-истэн,
энчирэппэккэ кыстыгы этэҥҥэ
туоруоҕуҥ. 

Николай ЛУКИН, 
улуустааҕы ветеринарнай

управление сүрүннүүр исписэлииһэ.

2018 cыл, кулун тутар 30 күнэ, бээтинсэ
үлэһит  дьОн

Сылгыны  энчирэппэТ инниТТэн 

чурапчыга 
сОбуОт арылынна

Чурапчы улууһа өрөспүүбүлүкэҕэ
бастакынан саҥа технологияларга киирэн
кирдээх ууну ыраастыыр собуот тутуллан
үлэҕэ киирдэ. Бу үөрүүлээх уонна сайдыыбыт
таһымын көрдөрөр улахан суолталаах дьаһалга
кыттыыны ыллылар СӨ Ил Дархана Егор Бори-
сов,  РФ ДьУоКХ эйгэтин сайыннарыы пуондатын
судаарыстыбаннай корпорациятын кэтээн көрөр
хамыыһыйатын бэрэссэдээтэлэ Сергей Степа-
шин  уонна бу корпорация генеральнай дириэк-
тэрэ   Константин Цицин. 

Собуот күҥҥэ 500 кубическай миэтэрэ
кээмэйдээх кирдээх ууну аныгылыы
технологиянан ыраастаан таһаарар кыамта-
лаах. Маннык собуот тыа сиригэр тутулла илик
улахан уонна ураты таһымнаах тутуу буолар. 

Бу күн Чурапчы сэлиэнньэтин Ленин аатынан
уулусса 91 нүөмэрдээх дьиэтигэр тиийэн «Дом
образцового содержания» диэн анал бэлиэни
ыйаатылар. Маннык бэлиэ Россия үрдүнэн
аҕыйах сиргэ бэриллибитин Сергей Степашин
бэлиэтээтэ.

өрүс суОлугар 
хааччахтааһын

ОлОхтОнОр
Кыһыҥҥы суол сабыллара

чугаһаан, өрүһү туоруур сирдэргэ
хааччахтааһын олохтонон эрэр.
Кыраапыкка уларытыылар
киллэриллиэхтэрин сөбүн
туһунан «Бүлүү» федеральнай
суол управлениета иһитиннэрдэ.

Кулун тутар 26 күнүттэн Дьокуус-
кай – Аллараа Бэстээх хайысхатынан
30 туоннаҕа диэри массыыналар
сырыыларыгар хааччахтааһын
олохтонно. Оттон муус устар 1
күнүттэн Бүлүү уонна Марха өрүстэри
туорааһыҥҥа ыарахан уйуктаах
массыыналарга айан-сырыы
бобуллуоҕа. «Халыма» федеральнай
суолга Хаандыга – Мэҥэ Алдан
хайысхатынан муус устар 1 күнүттэн
20 туоннаҕа диэри хааччахтааһын
киириэҕэ.

Ойуунускай төрөөбүтэ 
125 сылынан 

Кулун тутар 26 күнүгэр Дьокуускай куоракка саха сэбиэскэй
литературатын төрүттээбит суруйааччы, политическай диэйэ-
тэл, лингвист-учуонай, наука салайааччыта Платон Алексеевич
Слепцов ‒ Ойуунускай төрөөбүтэ 125 сылыгар аналлаах Таатта
улууһун күннэрэ ыытылынна.

СӨ Бырабыыталыстыбатын бэрэссэдээтэлин солбуйааччы Алексей
Дьячковскай, Таатта улууһун баһылыга Михаил Соров биир дойдулаахтарын,
ыалдьыттары истиҥник эҕэрдэлээтилэр, наҕараадалары туттардылар. 

СӨ Ил Түмэнин Бэрэссэдээтэлэ Александр Жирков ытык дьонноох Таатта
улууһун дьонун-сэргэтин дьоро киэһэнэн өрөспүүбүлүкэ парламенын уонна
тус бэйэтин аатыттан истиҥник эҕэрдэлээтэ. Саха норуота былыр-
былыргыттан тимир ууһун быһыытынан биллэрин, бэйэтин күннээҕи олоҕор
туттар малын-салын мындырдык оҥостон олорбутун, ол оҥоһуктар күн-бүгүн
мусуойдарга ууруллан сыталларын аҕынна. Спикер салгыы Баайаҕаҕа Борис
Неустроев ‒ Мандар Уус уонна Николай Егоров ‒ Баайаҕыын сүбэлэһэн,
үөрэппит уустарын тылларыгар киллэрэннэр, Саха сирин мусуойдарын
кэрийэ сылдьан тимиринэн оҥоһуллубут сэби-сэбиргэли хайдах баарынан
ойуутугар-дьарҕаатыгар, тимиригэр, маһыгар, ону ааһан ыйааһыныгар,
тимирин састаабыгар тиийэ үтүгүннэрэн оҥорбуттарын, саха уустара ааспыт
үйэлэргэ хаалларбыт маллара диэн норуокка көрдөрөөрү үлэлии
сылдьалларын, аҕыйах хонуктааҕыта Дьокуускайга быыстапка туруорбутта-
рын кэпсээбитин мустубут дьон сэргээтэ. 

Баатара, Моорук сылгыһыттара

Петр Гоголев



2 “Эркэ э йи”2018  сыл, кулун тутар 30 күнэ, бээтинсэ туох? ханна? хаҺан?
улуус  дьаҺалтатыгар

Кулун тутар 21 күнүгэр Аллараа
Бэстээххэ култуура киинигэр СӨ Ил Түмэн
Судаарыстыбаннай Мунньах бүддьүөккэ,
үпкэ, нолуок уонна сыана бэлиитикэтигэр
сис кэмитиэтин көһө сылдьар «төгүрүк
остуола» ыытылынна. 

Мунньаҕы сис кэмитиэт бэрэссэдээтэлэ
Юрий Николаев салайан ыытта. Бу тэрээһиҥҥэ
улууспут нэһилиэктэрин баһылыктара, управле-
ниеларын салайааччылара, финансистар, экэ-
нэмиистэр, Чурапчы, Амма улуустарыттан бэрэ-
стэбиитэллэр кытыннылар. 

2017 сылга тарыып бэлиитикэтигэр
уларыйыылар тустарынан СӨ сыана бэлиитикэ-
тигэр судаарыстыбаннай кэмитиэт бэрэссэдээ-
тэлэ Антонина Винокурова, Саха
Өрөспүүбүлүкэтигэр нолуок бэлиитикэтин

туһунан СӨ
м и н и и с т и р и
бастакы солбуйа-
аччы Майя
Данилова, куорат
уонна тыа сирин
бүддьүөтүн орто
т а һ ы м ы н
а а ҕ ы ы г а -
с у о т т у у р г а
н ь ы м а т ы н
туһунан СӨ үпкэ
миниистирин сол-
б у й а а ч ч ы
Н а д е ж д а
Филиппова дакы-
лааттаатылар.

« М а й а
сэлиэнньэтэ» МТ
б а һ ы л ы г а
Д м и т р и й
Тихонов, «Томтор
нэһилиэгэ» МТ
баһылыга Мирон
С в и н о б о е в ,

«Тараҕай нэһилиэгэ» МТ баһылыга Гаврил
Бурнашев, култуураҕа уонна духуобунай сай-
дыыга управление салайааччыта Сергей
Холмогоров уо.д.а. кэккэ ыйытыылары
туруордулар. 

Мунньах түмүгүнэн баһылыктарга хамсаабат
баайга-дуолга нолуок уратытын саҥа ирдэбилин
туһунан   нэһилиэнньэҕэ быһаарыы үлэтин
тэрийиини, дотацияны тыырыы саҥа ньыматын
киллэриини, бүддьүөттэр сыһыаннаһыыларыгар
үлэлэһэр бөлөххө биирдии хандьыдааты
туруорууга муус устар 1 күнүгэр диэри СӨ Үпкэ
министиэристибэтин кытта үлэлэһэллэригэр
сорудахтаатылар. 

Виктория БЕЛОЛЮБСКАЯ. 

Кулун тутар 21
күнүгэр Майа
аҕаларын сүбэтин
бачыымын өйөөн
«Сахатранснефтегаз»
тэрилтэ  үлэһит
уолаттара сокуоннай
саастарын ситэ илик
оҕолор социальнай-
реабилитациялыыр
киинин кырыыһатын
итиэннэ оҕолор
мантан саас оонньуур
б ы л а һ а а к к а л а р ы н
х а а р д а р ы н
ыраастаатылар диэн
Майа аҕаларын
т ү м с ү ү т ү н

салайааччыта Зиновий Игнатьев иһитиннэрдэ. 
Киин иитиллээччилэрэ уонна үлэһиттэрэ эдэр дьоннор

үлэлэрин түмүгүттэн астыналлар итиэннэ махталларын
тиэрдэллэр. Маннык хабааннаах үтүө санааланыы, көҕүлээһин
үлэлэрэ өссө тэнийэ, үксүү турдуннар. 

Виктория БЕЛОЛЮБСКАЯ.  

хаар 
ыраастаатылар

саҤа  кинигэ

Кулун тутар 24 күнүгэр Төхтүргэ СӨ Ил Түмэнин
дьокутаата, тутууга, олох-дьаһах хаһаайыстыбатыгар
сис кэмитиэтин бэрэссэдээтэлэ, уопсастыбаннай диэйэ-
тэл, мэссэнээт, Россия олох-дьаһах хаһаайыстыбатын
бочуоттаах үлэһитэ, СӨ үтүөлээх тутааччыта,
Ю.Н.Прокопьев аатынан судаарыстыбаннай бириэмийэ
лауреата, Мэҥэ Хаҥалас улууһун, Дьаҥхаады, Нөөрүктээйи
нэһилиэктэрин Бочуоттаах гражданина Александр
Афанасьевич Романов сырдык кэриэһигэр анаммыт «Саха
киэн туттар дьоно» сиэрийэнэн тахсыбыт ахтыы-кинигэ
сүрэхтэниитэ буолла. 

Тэрээһиҥҥэ СӨ Ил Түмэнин бэрэссэдээтэлэ Александр
Жирков, улуус баһылыга Николай Старостин, Россия
Федерациятын үтүөлээх экэнэмииһэ, СӨ норуотун
хаһаайыстыбатын үтүөлээх үлэһитэ Владимир Птицын, СӨ
Бырабыыталыстыбатын Бэрэссэдээтэлин бастакы солбуйааччы
Алексей Колодезников, Ил Түмэн сис кэмитиэттэрин бэрэссэдээ-
тэллэрэ Юрий Баишев, Юрий Николаев, Александр Корякин,
Владимир Прокопьев, Елена Голомарева, СӨ дьокутаата Гаврил
Алексеев, улуус дьокутааттарын Сэбиэтин бэрэссэдээтэлэ
Андрей Находкин, Александр Романов кэргэнэ Елена
Николаевна, аймахтара, чугас дьоно, бииргэ үөрэммит,
үлэлээбит доҕотторо, министиэристибэлэр, тэрилтэлэр салайа-
аччылара, биир дойдулаахтара кытыннылар. 

Тэрээһин кыттыылаахтарын Саха Өрөспүүбүлүкэтин Ил
Түмэнин Бэрэссэдээтэлэ Александр Жирков эҕэрдэлээтэ. 

«Биһиги сүтүкпүт олус соторутааҥҥы, кинини суохтаан бүтэ
иликпит. Билигин даҕаны Ил Түмэҥҥэ: «Александр Афанасьевич
ааммытын тэлэччи аһан, күлбүтүнэн-үөрбүтүнэн киирэн кэлиэх
курдук», ‒ диэн дьокутааттар кэпсэтэллэр. Александр
Афанасьевич туһунан санаа бастыҥ кылааннарын сүһэн ылан
кэнэҕэски дьон билинэригэр, ылынарыгар, бэйэтигэр
чугаһатарыгар көмөлөөх буоллун диэн санаанан бу кинигэ
оҥоһулунна. Александр Афанасьевиһы биһиги хайдах
ылынарбытынан инники өттүгэр дьон кинини өйдөөн хааллар
диэн баҕа санаабытынан оҥоһуллубут кинигэ үйэлээх буоллун.
Александр Романов аатын-суолун дьон-сэргэ өйдүү сырыттын,
кини күлүм гынан ааспыт, биир дойдулаахтарыгар, төрөөбүт
Сахатын сиригэр, норуотугар туһуламмыт олоҕо кэнэҕэски
ыччаппытыгар үтүө холобур буоллун”, ‒ диэн Ил Түмэн
Бэрэссэдээтэлэ  Александр Жирков баҕа санаатын эттэ. 

Александр Романов туһунан бэйэлэрин үтүө санааларын,
ахтыыларын улуус баһылыга Николай Старостин, улуус дьокута-
аттарын Сэбиэтин бэрэссэдээтэлэ Андрей Находкин, Ил Түмэҥҥэ
бииргэ үлэлээбит, үөрэммит доҕотторо эттилэр. 

Бу күн Төхтүргэ Александр Афанасьевич сырдык кэриэһигэр
анаммыт саахымакка, дуобакка уонна уксааҥҥа аһаҕас турнир
буолла. Күрэхтэһиигэ Мэҥэ Хаҥаластан, Амматтан, Тааттаттан,
Дьокуускай куораттан 55 спортсмен, ол иһигэр 3 успуорт мааста-
ра уонна 22 успуорт маастарыгар хандьыдаат кэлэн оонньоото.

Ил Түмэн пресс-сулууспата. 

холобур буолар
олох

россияҔа кӨҤҮл ӨртҮнэн 
кӨМӨлӨҺӨӨччҮ, волонтер сыла

Кулун тутар 21‒23 күннэригэр
Дьокуускайга «Олоҥхо сирин прессата
‒2018» бэстибээл бэһис төгүлүн
ыытылынна. Тэрийээччилэринэн  СӨ
Суруналыыстарын сойууһа, СӨ Сибээскэ
уонна информационнай технологияларга
министиэристибэтэ буоллулар.

Быйылгы тэрээһин бырагыраамата киэҥ ис
хоһоонноох буолан кыттааччылары астыннарда.
Москваттан Россия Суруналыыстарын сойууһун
сэкирэтээрэ, «Журналист уонна медиарынок»
сурунаал кылаабынай эрэдээктэрэ Владимир
Касютин маастар-кылаас ыытта. Улуус,
өрөспүүбүлүкэ хаһыаттарын үлэһиттэригэр үлэ
уопутун атастаһыыга, саҥа хайысхалары
олохтооһуҥҥа “Төгүрүк остуоллар”,
сэминээрдэр тэрилиннилэр.

Өрөспүүбүлүкэ араас улуустарыттан кэлбит
биир идэлээхтэр түмсэн «Сахатранснефтегаз»,
«Аэропорт Якутск» тэрилтэлэр  производствен-

най эбийиэктэригэр, «Саха» НКИХ,  «Россия-1»
Бүтүн Россиятааҕы тэлэбиидэнньэнэн
ханаалын өрөспүүбүлүкэтээҕи салаатыгар
экскурсияларга сылдьан үлэлэрин-хамнастарын
билистибит, үгүс сонуну, саҥаны көрдүбүт-
иһиттибит. 

Бэстибээл кэмигэр Суруналыыстар сойуу-
старын XXI отчуоттуур-быыбардыыр
кэмпириэнсийэтэ ыытылынна. Манна
өрөспүүбүлүкэ араас улуустарыттан, киин куо-
раттан айар идэлээх сойуус чилиэннэриттэн
дэлэгээттэр талыллан кытыннылар. Сойуус
биэс сыллаах үлэтин отчуотун бэрэссэдээтэл
Галина Бочкарева туруорда.

Дэлэгээттэр тэрилтэ үлэтин үчүгэйинэн
сыаналаан Галина Бочкареваны биир санаанан
үһүс болдьоҕор бэрэссэдээтэлинэн таллылар.            

Алена ДОКТОРОВА.

биир идэлээхтэр тҮМсэн
биҺиги сыахпытыгар

нэҺилиэк баҺылыктарыгар
сорудах бэрилиннэ

Кулун тутар 22 күнүгэр 18-с төгүлүн
ыытыллар Дьокуускай куорат баһылыгын
бирииһигэр «Тымныы полюһугар айан» диэн
ралли-рейдэҕэ чөмпүйэнээт  бастакы
түһүмэҕэ Төҥүлүгэ ыытылынна. 

Ралли-рейдэ бэстибээлин
аһыллыытыгар алгыһынан
арчылаатылар, норуот күүлэйэ,
дьаарбаҥка тэрилиннэ.  12 хама-
анда кыттыбытыттан бастакы
миэстэни Петр Васильев
экипажтаах массыына (Таатта
улууһа) ылла. Иккискэ Мэҥэ
Хаҥаластан Артур Черкашин
экипаһа уонна үһүскэ Андрей
Коваленко диэн айанньыт
(турист) тигистилэр. 

Бэстибээлгэ 200-тэн тахса
киһи кытынна, Россия араас эрэ-
гийиэннэриттэн, Бельгияттан,
Германияттан, Индонезияттан,
Нидерландыттан, Польшаттан,
АХШ-тан, Францияттан уонна
Чехияттан тиийэ ыалдьыттааты-
лар. Саамай элбэх турист
Кытайтан кэлбит. 

Биһиги чааһынай
предпринимателлэрбит бу
тэрээһиҥҥэ көхтөөхтүк
кытыннылар, ыалдьыттары

аһатыыны, хоннорору хааччыйдылар. 

Бэйэбит кэр.

тас  дойдулартан  тиийэ 
сэргэх тэрээҺин

Үйэ  аҥардаах  доҕордоһуу 

Майа‒алдан ‒ 50
доҕордуу  сибээс

ҮтҮө  Үгэс  
сАлҕАннын

Алдан оройуона Мэҥэ Хаҥа-
ласка аан бастаан 1968 с. бэс

ыйын 21‒23 күннэригэр ыалдьыт-
таабыт.

Бу күн биһиги оройуоммут тыа
хаһаайыстыбатын салаатын үлэһит-
тэрэ Алдантан производство бастыҥ
үлэһитигэр анал бирииһи биэрбиттэр.
Ыалдьыттар шефтэһэр сопхуостарын
отделениеларыгар ,  ыһыахтарга
ыалдьыттаабыттар. Гражданскай
сэрии дьоруойа Кеша Алексеев, Кыа-
йыы монуменыгар Сэбиэскэй Сойуус
Дьоруойа Федор Попов пааматынньык-
тарыгар сибэкки уурбуттар. “Сиэрпэ
уонна Өтүйэ” тэрээһин бастакы
көрсүһүүлэрэ итинник саҕаламмыттар.

1970 сылтан “Алданзолото”
кэмбинээт Ленин, “Алдансүлүүдэ”
Байкалов, “АЯМтранс” М.Горькай
а а т т а р ы н а н ,   А л д а н н а а ҕ ы
тырааныспар холбоһуга “Наахара”,
Тимптон Учур экспедиция “Кыһыл
сулус” сопхуостары кытта хардарыта
үлэлэспиттэр. 

1972 сылтан “Сиэрпэ уонна Өтүйэ”
доҕордоһуутун бастакы бириэмийэтин
“Алдансүлүүдэ” тэрилтэ олохтообут.
Маҥнайгы бириэмийэнэн Ленин ааты-
нан сопхуостан ыанньыксыт, Дьоруой
ийэ Мария Устинова наҕараадалам-
мыт. 

Алдан куоракка Мегино-Кангалас-
ская, оттон Майа сэлиэнньэтигэр
Алданская уулуссалар баар
буолбуттара.   

ПредПриниМАтеллэр
Бииргэ  

Үлэлэһиэхтэрэ 

Алдаҥҥа кыһыны атаарыы
күн үгүс тэрээһиннэр,

к ө р с ү һ ү ү л э р ,   д ь а а р б а ҥ к а л а р
ыытылыннылар.

Алданнааҕы предприниматель-
ствоны өйүүр киин дьиэтигэр тыа
хаһаайыстыбатыгар оҥорон
таһаарыыга үлэлэһэр предприни-
мателлэр көрүстүлэр. 

Мэҥэ Хаҥаластан Биисинэс-инку-
батор дириэктэрэ Николай Скрябин,
Майа сэлиэнньэтин дьокутааттарын
Сэбиэтин бэрэссэдээтэлэ Павел Суди-
ко, “Тумул” ТХПК салайааччыта Таисия
Десяткина, “Майа” эт-үүт кэмбинээтин
менеджерэ Светлана Субурусская,
Аллараа Бэстээхтэн “Мясной двор”
салайааччыта Светлана Павлова
уо.д.а. кытыннылар. 

Алдаҥҥа нэһилиэнньэни аһынан-
үөлүнэн хааччыйыыга үлэлэһэр Ольга
Корнева, Наталья Ширякова, Светлана
Шестакова Алдаҥҥа тыа сирин этэ-
аһа, үүтэ тиийбэтин, чугаһынан таба
да этин булуу уустугурбутун, онон
кыһалҕаттан Омскай эҥэртэн эти
атыылаһан полуфабрикаттары
нэһилиэнньэҕэ оҥорон атыыга
таһааралларын кэпсээтилэр.  

Биһиги улууспут хаһаайыстыба-
ларыттан ынах, убаһа этин, сливкины
кууһунан атыылаһар баҕалаахтарын,
тиэйэр-таһар сыананы ырытыстылар.
Түмүккэ биир сүбэнэн үлэлэһэргэ этии-
ни киллэрдилэр. “Хоту” ТХПК
бородууксуйатын кэмиттэн кэмигэр
Алдаҥҥа аҕалан атыылыырын,
маннык хамсааһын дьоҥҥо-сэргэҕэ
наадалааҕын, бырамыысыланнас
куоратын олохтоохторо сибиэһэй аһы-
үөлү үөрэ-көтө атыылаһыахтарын
сөбүн эттилэр.

Бу күн биһиги улууспут тэрилтэлэрэ
үүт аһы дьаарбаҥкаҕа атыыга
таһаардылар.  

“МАйА‒АлдАн” 
ырыА  дуорАйдА

Култуура киинигэр “Сиэрпэ
уонна Өтүйэ” доҕордоһуутун

тэрээһиннэринэн “Праздник друж-
бы и братства” хаартысканан
быыстапка тэрилиннэ.  

Норуот маастардарын быыстап-
калара эмиэ ыалдьыттар, дьон-сэргэ
болҕомтотун тарта. 

Алдан улууһун кыраайы үөрэтэр
мусуойугар сырыттыбыт. Мусуой
дьиэтэ 1999 с. баһаарга былдьаммыт
эбит, онон эрдэтээҥи пуонданы
чөлүгэр түһэрэн бүттүүн

нэһилиэнньэнэн үлэни-хамнаһы
киэҥник тэрийбиттэр. Олорор дьиэ
кыбартыыратыгар тэриллибит мусуой
Алдан оройуонун устуоруйатын,
көмүһү хостооһун, артыаллар,
олохтоох норуоттар олохторун-
дьаһахтарын көрдөрөр баай ис
хоһооннооҕун сэргии көрдүбүт.  

Алданнааҕы православнай таҥара
дьиэтигэр, Улуу Кыайыыга анаммыт
монумеҥҥа, хайыһар баазатыгар
сырыттыбыт. 

Аҕа дойду Улуу сэриитигэр Саха
сириттэн сүүрбэттэн тахса Сэбиэскэй
Сойуус Дьоруойдара баалларыттан
сэттэтэ Алдан оройуонун дьоно-
сэргэтэ буолалларын иһиттибит-
биллибит.

Култуура дыбарыаһын саалатыгар
Алдан уонна Мэҥэ Хаҥалас
оройуоннарын холбоһуктаах кэнсиэрэ
“Алдан бэтэрээннэрэ” норуодунай хуор
толоруутугар “Майя‒Алдан” ырыанан
(солист Виктор Белозеров) саҕаланна.

Оройуон баһылыга Северин
Поздняков мэҥэ хаҥаластар
алданнары итиитик көрсүбүттэригэр
махтанарын биллэрдэ. Оччотооҕуга
саҕаламмыт доҕордоһуу билигин өссө
с и т и м н э м м и т и н ,   х а р д а р ы т а
көмөлөсүһүүнү олохтоохтор үрдүктүк
сыаналыылларын, кэнэҕэски көлүөнэ
өбүгэлэрин үгэстэрин чиэстээхтик сал-
гыырыгар эрэнэрин эттэ. Итиэннэ
Северин Николаевич улуус дэлэ-
гээссийэтин кыттыылаахтарыгар Мах-
тал суруктары туттартаата. 

Алдан куорат мээрэ Александр
Бугай: “50 сыл устата икки оройуон
үлэһит дьонун-сэргэтин доҕордоһуута
‒ бу бүтүн устуоруйа. Уһун кэм устата
хардарыта өйдөһүүнү, уопуту
атастаһыыны тутан кэлбиппит олус
сиэрдээх. Дьон бэйэ-бэйэлэрин кытта
доҕордоһоллоро үчүгэй, оттон бүтүн
икки оройуон доҕордоһуута дьиҥнээх
хорсун  быһыы диэн сыаналыыбыт.
Бэрт сотору кэминэн тимир суолунан
сырыылар саҕаланыахтара, Алдан
уонна Мэҥэ Хаҥалас икки
ардыларыгар моһоллор суох
буолуохтара”, ‒ диэтэ. 

Кэнсиэргэ нуучча, саха общинала-
рыттан уонна Майа сэлиэнньэтигэр
култуура уонна успуорт эстэпиэтэтин
кыайыылаахтара В.П.Ларионов ааты-
нан орто оскуолатын кэлэктиибэ, Алла-
раа Бэстээхтэн “Рябинушка” вокальнай
ансаамбыл кытыннылар.  

Саха норуодунай артыыһа, биир
дойдулаахпыт Анастасия Варламова
аата үгүстүк ахтылынна. Биллэрин
курдук, кини “Майя‒Алдан”,
“Алданский тополь” уонна норуокка
биһирэммит сахалыы ырыалара бу күн
сценаҕа толоруллан ытыс тыаһынан
доҕуһуолланнылар.    

Үбүлүөйдээх тэрээһин улахан
салютунан түмүктэннэ.

ыһыАххА 
КөрсҮөххэ  диэри

Аны сайын өрөспүүбүлү-
кэтээҕи Олоҥхо ыһыаҕа

Алдан улууһугар ыытыллара
былааннанар.

Маннык киэҥ тэрээһини кинилэр
ыытар чиэстэммиттэриттэн астынал-
лар уонна доҕордуу сибээс
быһыытынан Мэҥэ Хаҥалас оройуо-
нун салалтатын, дьонун-сэргэтин
көмөтү гэр ,   сүбэти гэр -аматыгар
наадыйалларын биллэрдилэр. Үөрүү-
лээх быһыыга-майгыга Ураһалаахха
туруоруллубут Аал Луук мас макетын
туттулар. Алданнар үйэ аҥардаах
доҕордоһуу өссө да салҕанан, кэскилэ
кэҥээн истин диэн алгыы хааллылар. 

Марфа ПтиЦынА.

Кулун тутар 23‒25 күннэригэр оройуон дэлэгээссийэтэ Алдан улууһугар “Сиэрпэ уонна Өтүйэ”
доҕордоһуутун 50 сылын бэлиэтиир үөрүүлээх тэрээһиннэргэ кыттыыны ылбыта. Үйэ аҥара доҕордоһуу
үгэһин олохтоохтор үрдүктүк сыаналаатылар. Этэргэ диэри, баардарынан-суохтарынан көрүстүлэр,
үгүс тэрээһиннэри былааннаан ыыттылар.

Көмүстээх Алдаҥҥа

Кыһыны атаарыы бырааһынньыгар

Алдан куорат баһылыга Александр Бугай эҕэрдэтин тиэрдэр

Биисинэс-инкубаторга

“Майя‒Алдан” ырыанан Анастасия Варламова аата ааттанар



Кэнники сылларга нэһилиэк
күнүн бэлиэтээһин үтүө үгэскэ
кубулуйда. Томтор нэһилиэгэ 1992
с. кулун тутар 20 күнүгэр
тэриллибитэ уонна бу күн нэһилиэк
күнүнэн биллэриллибитэ. 

Быйыл оскуолаҕа кылаас чаастара,
көрсүһүүлэр ыытылыннылар. Тэрээһин
нэһилиэк устуоруйатын билиһиннэрэр-
кэпсиир араадьыйа бэсиэдэнэн,
нэһилиэк баһылыга Мирон Свинобоев
эҕэрдэтинэн, оҕо саадын
иитиллээччилэригэр, оскуола
үөрэнээччилэригэр уруһуй уонна
төрөөбүт дойду туһунан хоһоон
кыайыылаахтарын наҕараадалааһы -
нынан саҕаланна. Уулуссаҕа атыы-

тутуу тэрилиннэ. Хамаандалар икки
ардыларыгар “Көрдөөх стартар”, эр
дьоҥҥо гиирэни быраҕыы, аһастаахтар
куонкурустара, дьахталларга
хаатыҥканы тэбии, кууллаах бурдугу
ыраахха тиэрдии курдук көрдөөх
күрэхтэһиилэр ыытылыннылар.
Күрэхтэһиилэргэ тэрилтэлэр анал
бириистэри олохтоотулар.

Бу күн саха эстрадатын
ырыаһыттара Сахамин, Розалина
Файрушина, биир дойдулаахпыт Иван
Зыков кыттыылаах кэнсиэринэн
түмүктэннэ.

Прасковья мЕСТНИкОВА.
Томтор.

кЭпсиЭ4 “Эркэ э йи”2018  сыл, кулун тутар 30 күнэ, бээтинсэ
муниципальнай Тэриллиилэргэ

нэҺилиэк күнэ

Кулун тутар 23‒24 күнүгэр
Д.Ф.Ходулов аатынан норуот
айымньытын дьиэтигэр  «Туос
мааскы» XXI өрөспүүбүлүкэтээҕи
аһаҕас бэстибээл  ыытылынна.
Мэҥэ Хаҥаластан, Амматтан,
Горнайтан, Чурапчыттан уонна
Дьокуускай куораттан 31
кэлэктиип, 485 кыттааччы
муһунна. 

Оскуола иннинээҕи саастаах
оҕолорго Гран-при аатын Төхтүрдээҕи
«Мичил» оҕо саада (салайааччылар
А.Верховцева, Р.Пермякова) ылла.
Лауреаттарынан Хаптаҕайтан
«Хомусчаан», Өлөчөйтөн «Кэнчээри» ,
Майаттан «Мичил» оҕону сайыннарар
кииннэр иитиллээччилэрэ буоллулар. 

Алын сүһүөх кылаастарга Гран-при
бирииһин Т.Г.Десяткин аатынан Тумул
(Е.Птицына, К.Васильева, Л.Слепцова)

оскуолатын оҕолоро ыллылар.
Лауреатынан төхтүрдэр, анал аат
хаһаайыннарынан Ф.Г.Охлопков
аатынан Майа орто уонна Хара орто
оскуолаларын кэлэктииптэрэ
ааттаннылар.  5‒8 кылаастарга
лауреатынан Аллараа Бэстээх
«Феникс» тыйаатыр устуудьуйата,
анал ааты Майатааҕы «Мааска»
куруһуок ылла. 9‒11 кылаастарга
лауреатынан Төхтүрдээҕи «Аар кут»
тыйаатыр устуудьуйата, анал ааты
Бэдьимэттэн «Туллук» тыйаатыр
устуудьуйата ылла. Улахан дьоҥҥо
лауреаттарынан Аллараа
Бэстээхтээҕи «Параллель»  ыччат,
Майатааҕы  тыйаатырдар кэлэктииптэ-
рэ буоллулар.

Бэйэбит кэр.     

куонкурусТарга,  көрүүлэргэ

Кулун тутар 20 күнүгэр Майаҕа
Р.Г.Васильев аатынан кыраайы
үөрэтэр мусуойга Дьокуускайтан
РФ, СӨ Суруйааччыларын
сойуустарын чилиэннэрэ
улуустааҕы «Таммахтар» холбоһук
чилиэннэрин кытта көрүстүлэр. 

Ыалдьыттары холбоһук
салайааччыта, СӨ Суруйааччыларын
сойууһун чилиэнэ Августина Владими-
рова итиэннэ чилиэннэр Зиновий
Игнатьев, Варвара Егорова‒Чэмэлиинэ
«Майа ‒ дойдум барахсан» бэлиэҕэ
арыылаах алаадьынан айах тутан
көрүстүлэр, Ураһалаах алааска
сырытыннардылар.  

Суруйааччылар, суруналыыстар
Евдокия Иринцеева‒Огдо, Иван
Осипов‒Уйбаан Ойуур, Афанасий
Гуринов‒Арчылан, Александра
Константинова‒Дархаана, Константин
Сосин, Борис Павлов, Валериан
Николаев, Ираида Попова, Владислав
Доллонов, Надежда Егорова‒Намылы,
Луиза Прокопьева‒Уйулҕаана, Оксана
Гаврильева‒Айсаана, Василий
Гоголев‒Уйулҕан, Степан Марков күн
бастакы аҥарыгар Майа оскуолаларын

үөрэнээччилэрин кытта
көрүстүлэр. Ф.Г.Охлопков
аатынан Майа орто
о с к у о л а т ы н
үөрэнээччилэрэ улахан
кэнсиэри туруордулар.  

Салгыы мусуойга
поэзия уонна проза
салааларынан хайдыһан
« Т а м м а х т а р »
ч и л и э н н э р и н
а й ы м н ь ы л а р ы н
иһиттилэр, ырытысты-
лар. Поэзия салаатыгар
Майаттан Айталина
Кошунова, Анатолий
Чичахов, Августина
Владимирова‒Хабарова,
Төҥүлүттэн Лидия Андро-
сова‒Сыдьаайа, Мария
А п р о с и м о в а ,
Бэдьимэттэн Мария
Яковлева, Бөкөттөн
Татьяна Новгородова,
Светлана Иванова ‒
Намыына, Нуораҕа -
наттан Петр Свешников,
Татьяна Винокурова ‒
Татыйык, Елизавета
Березкина, Лоомтукаттан
Константин Сосин,
Табаҕаттан Мария
Аргунова ‒ Маарыкчаана
кытыннылар. Итиэннэ

Майаттан Елена Атласова, Чүүйэттэн
Евдокия Исакова, Мария Кылабысова,
Мария Левина, Табаҕаттан Варвара
Егорова‒Чэмэлиинэ, Тумултан Харыс-
хал Татаринов, Сыымахтан Мусьяна
Сидорова, Балыктаахтан Мария
Захарова, Марфа Ноговицына,
Сардаана Стручкова, Төҥүлүттэн
Марфа Сидорова, Матрена Варламова,
нэһилиэктэр бибилэтиэкэлэрин
сэбиэдиссэйдэрэ көрдүлэр-иһиттилэр. 

Варвара Платонова «Үбүлүөйдээх
күммүтүнэн» ырыатын, Мэҥэ кыыһа
Алгыстаана «Алгыс ырыатын» ыллаа-
тылар. Августина Семеновна
«Таммахтар» ааттарыттан бэлиэ
түгэннэринэн эҕэрдэлээн Степан
Марковка, Надежда Андросова‒Мэҥэ
кыыһа Алгыстаанаҕа, Светлана
Иванова‒Намыынаҕа сэмэй бэлэхтэри
туттартаата. Марелла
Баишева‒Сайдыына «Санааларым –
кынаттарым» хоһооннорун,
кэпсээннэрин хомуурунньугун
билиһиннэрдэ. 

марелла БАИШЕВА.

уопсасТЫбаннай Түмсүүлэргэ, холбоҺукТарга

суруйааччЫлар 
ЫалдьЫТТааТЫлар

«Туос  мааскЫ» 
бэсТибээлгэ

Кулун тутар 15 күнүгэр
«Кыталык» култуура-
эстетическэй киинигэр
бэһис төгүлүн өрөспүүбү -
лүкэ таһымыгар ыытыл-
лар «Ырыа ыллыгынан»
диэн мелодист, ааптар
Капиталина Семенова
оскуолаҕа киириэн инни -
нээҕи саастаах оҕолорго
аналлаах куонкуруһа үрдүк
таһымҥа ыытылынна. 

Барыта 51 нүөмэргэ 250
оскуолаҕа киириэн иннинээҕи
саастаах оҕо улуус
нэһилиэктэриттэн, ону сэргэ  Хатас,
Амма, Таатта улуустарыттан тиийэ
кэлэн кытыннылар. «Хомуһум
дьүрүһүй», «Саха бухатыырдара»,
«Маҥнайгы хаарынан эҕэрдэ»
ырыалар ордук оҕолорго сөбүлэнэн
ыллыыллара бэлиэтэннэ.

Ааптар, мелодист Капиталина
Константиновна куонкурус туһунан
санаатын үллэһиннэ:

‒ Маҥнайгы президеммит
М.Е.Николаев олохтообут «Музыка для
всех» бырайыагы олоххо киллэрэр
сыалтан  хуор, ансаамбыл, квартет,
трио, инструмеҥҥа оонньооһун
кыттыылара ирдэммитэ. Ол курдук,
быйыл репертуар кэҥээбитин
бэлиэтээтибит. Ону тэҥэ, элбэх
ылламматах ырыалар куонкуруһу
киэргэттилэр. Өрөспүүбүлүкэтээҕи
кэтэхтэн көрүү географията эмиэ
кэҥээтэ. Былырыын хоту улуустарга
буолбут буоллаҕына, быйыл Бүлүү
бөлөх улуустара эбиллэн биэрдилэр.
Куонкурус улууспутугар үрдүк
таһымнаахтык ааһарыгар сылын ахсын
сыаналаах бириистэри олохтоон
көхтөөх кыттыыны ылар Майа олохтоох
дьаһалтатыгар, уһуйааммыт бэтэрэ-
эннэригэр, кэлэктиибигэр, улуус
тэрилтэлэригэр, биирдиилээн дьоҥҥо,
төрөппүттэргэ дириҥ махталбытын
тиэрдэбит. 

Гран-при аатын Эрхаан Петров
(Амма, «Кэнчээри» оҕо саада, сал.
М.В.Харитонова),  Дарина Егорова,
Нарыйа Березкина (Дьабыыл,
«Кэскил» оҕо саада, сал.
О.Н.Свешникова), трио (Төҥүлү,
«Чэчир» оҕо саада, сал. А.В.Заровняе-
ва), уолаттар ансаамбыллара
(«Кэнчээри» оҕону сайыннарар киин,
сал. Н.В.Андреева), хуор («Кэнчээри»
оҕону сайыннарар киин, сал.
К.К.Семенова), муусука инструменыгар
оонньооһун (Төҥүлү, «Олимпионик»
оҕону сайыннарар киин, сал.
С.Н.Федотова) сүктүлэр. 

«Саамай кыра кыттааччынан»
Ларина Прокопьева, (Хатас,
«Кэрэчээнэ» оҕо уһуйаана, сал.
Г.Ксенофонтова), «Көрөөччү биһирэ -
билэ» ‒ кыргыттар ансаамбыллара
(Тыыллыма, «Күнчээн» оҕо саада, сал.
А.Дайбанныров), «Бастыҥ
аранжировка» – трио («Кэнчээри»
оҕону сайыннарар киин, сал.
Н.Андреева), «Ылламматах ырыа» ‒
Дайаана Владимирова  (Чыамайыкы,
«Катюша» оҕо саада, сал.
Д.Брызгалова), «Бастыҥ көстүүм» ‒
Юлина Михайлова (Тиэлигитээҕи оҕо
саада, сал. Л.Сивцева), «Нүөмэри
бастыҥнык киэргэтии» ‒ Дайаана
Федотова (Төҥүлү, «Олимпионик»
оҕону сайыннарар киин, сал.
С.Федотова) уонна «Бастыҥ
муусукаалынай салайааччы» ‒ Мира
Харитонова (Амма, «Кэнчээри»
уһуйаан) ааттаннылар. 

Быйылгы кэтэхтэн көрүү куонкурус-
ка Таатта, Амма, Дьокуускай, Ньурба,
Сунтаар, Үөһээ Бүлүү, Анаабыр,
Усуйаана, Өлөөн, Мэҥэ Хаҥалас
улуустара  кытыннылар. Гран При
үрдүк аатын Алина Хобусарова (Үөһээ
Бүлүү, сал. С.И.Быккасова), хуорга
Анаабыр (сал. А.Д.Черкашина)
ыллылар. Ансаамбылга лауреатта -
рынан Өлөөн (сал. С.Е.Сергеева),
дуэкка Үөһээ Бүлүү (сал.
С.И.Быккасова), оркестрга оонньоо -
һуҥҥа  Амма (сал. М.В.Харитонова)
ааттаннылар. 

Капиталина Константиновна ырыа
түгэҕэ биллибэт дорҕоон, тыл абыгар
ураты суолта биэрэн тупсаҕайдык
чочуйан, сүрэҕин суоһунан, өйүн
күүрээнинэн оҕолуу бүөбэйдээбит
ылбаҕай ырыалара, хатыламмат
матыыптара өрүү да оҕо чуор
куолаһынан ыллана, сэҥээриллэ
туоруохтуннар. 

Раиса ПОПОВА, 
Сардаана АВВАкумОВА,

майатааҕы «кэнчээри» оҕону
сайыннарар киин иитээччилэрэ. 

ЫрЫа  үөскүүр  ЫлланаарЫ

ҮтҮөлээх  тириэньэр

ҮбҮлҮөй
кэпсиэхпин  баҕарабын

ССРС успуорка маастара, Саха
АССР уонна СӨ үтүөлээх
тириэньэрэ, РФ физическэй
култуураҕа үтүөлээх үлэһитэ,
Д.П.Коркин аатынан судаарыс-
тыбаннай бэриэмийэ лауреата,
Мэҥэ Хаҥалас уонна Амма улууста-
рын Бочуоттаах гражданина Васи-
лий Петрович Уваров кулун тутар
19 күнүгэр 70 сааһын томточчу
туолла. Улууска Василий Петрович
тустуу сайдыытыгар уһулуччу суолта-
лаах тириэньэр буоларын тустууну
билээччилэр, успуорду сэҥээрээч-
чилэр үчүгэйдик билэллэр, сыана-
лыыллар.

1948 с. кулун тутар 19 күнүгэр
Мэҥэ Хаҥалас оройуонун Бүтэйдээх
сэлиэнньэтигэр холкуостаах дьиэ
кэргэҥҥэ төрөөбүт. Амма оройуонун
Эмис аҕыс кылаастаах оскуолатын
бүтэрбитэ. 1965‒1967 сс. Чурапчы
орто интэринээт-оскуолатыгар
үөрэммитэ, маҥнайгы выпускнига.
Олимпийскай чөмпүйүөн Роман
Дмитриеви, ССРС чөмпүйэнээтин үрүҥ
көмүс призера Николай Захаровы‒
Сахааччаны, ССРС уолаттарга
чөмпүйүөннэрин Прокопий Шестаковы
уонна Афанасий Матвеевы о.д.а. бил-
лиилээх тустууктары кытта биир
кылааска үөрэммитэ, Д.П.Коркиҥҥа
дьарыктаммыта, улуу тириэньэр
оскуолатын барбыта. 1967‒1968 үөрэх
дьылыгар  Минскэйгэ тириэньэрдэр
оскуолаларыгар үөрэммитэ, 1968 с.
Белоруссия судаарыстыбаннай  физи-
ческэй култуура институтугар
устудьуон буолбута. Белоруссияҕа
ССРС үтүөлээх тириэньэрдэрэ
П.В.Григорьев уонна Б.М.Рыбалко
салалталарынан дьарыктаммыта.

1972‒1973 сс. Амма оройуонун
оройуоннааҕы сэбиэтин
физкултуураҕа уонна успуорка
кэмитиэтин бэрэссэдээтэлэ;
1973‒1974 сс. Сэбиэскэй Аармыйаҕа
сулууспа – Забайкальскай байыаннай
уокурукка успуорт кулуубугар көҥүл
тустууга РСФСР үтүөлээх
тириэньэригэр И.Р.Фрунзиевка
көмөлөһөөччү тириэньэр; ити сыл
ЗабВО ССРС Сэбилэниилээх
Күүстэрин күрэхтэһиитигэр хамаан-
данан иккис миэстэҕэ тахсыбыта;
1974‒1976 сс. Майа орто оскуолатыгар
физкултуура учуутала; 1976‒1987 сс.
«Урожай» ДСО уобаластааҕы
сэбиэтин Майатааҕы тустуу
оскуолатын ыстаарсай тириэньэрэ;
1987‒1998 сс. үрдүкү успуорт мааста-
рыстыбатын оскуолатын ыстаарсай
тириэньэрэ, СӨ көҥүл тустууга
ыстаарсай тириэньэрэ; 1998‒2008 сс.
СГУ физическэй култуураҕа институ-
тун тустууга кафедратын доцена, СГУ
ыстаарсай тириэньэрэ; 2008‒2010 сс.
Архангельскай уобаласка көҥүл
тустууга кылаабынай тириэньэр;
2011‒2013 сс. көҥүл тустууга
эдэрдэргэ  СӨ сүүмэрдэммит хамаан-
датын ыстаарсай тириэньэрэ.

1976 cылтан тустуу оскуолатыгар
сүрүн тириэньэринэн ананыаҕыттан
күүстээх, киэҥ далааһыннаах үлэни
ыыппыта. Физкултуура учууталынан
үлэлээбит икки сылыгар В.П.Уваров
Майа оскуолатын оҕолоругар тустуу
сиэксийэтин тэрийэн успуорт оскуола-
тын тириэньэрин Иннокентий
Колосовтааҕы кытта бииргэ
үлэлэспитэ. Бэйэтэ Читаҕа байыаннай
сулууспаттан кэлээт, тустуунан салгыы
дьарыктаммыта. 1975, 1976 cылларга
өрөспүүбүлүкэ чөмпүйүөнүн аатын
сүкпүтэ. Владимир Андросов, Николай
Рожин курдук сахалар чулуу
тустууктарбытын хоппута. Онон үчүгэй
спортивнай пуорматыгар сылдьар

тустуук оҕо эрдэҕиттэн тириэньэр
буолар баҕарбыт баҕата дьэ туолар
кыахтаммыта.  

Кини үлэлиир сылларыгар, баста-
тан туран, анал тустуу саалата баар
буолуохтаах диэн Майа 8 кылаастаах
оскуолатын успуорт саалатын ыларга
туруорсубута. Саҥа тириэньэр райсо-
вет исполкомун бэрэссэдээтэлэ
Михаил Поповтан сөбүлэҥ ылан,
тустуу оскуолата бэйэтэ туспа саала-
ланарын ситиспитэ. Майа орто оскуо-
лата 51 миэстэлээх интэринээттээҕэ.
Үөрэх салаатын сэбиэдиссэйэ Семен
Егоровка киирэн интэринээти
тустуунан дьарыктанар оҕолорго
биэрэргэ туруорсубута. Нэһилиэк-

тэртэн тустуохтарын баҕалаах оҕолору
хомуйар баҕалааҕын эппитэ.
1976‒1977 үөрэх  дьылыттан араас
оройуоннартан оҕолор кэлитэлээн бар-
быттара. Василий Петрович
интэринээккэ оҕолор үөрэнэллэригэр,
дьарыктаналларыгар сөптөөх
усулуобуйаны тэрийиигэ улахан
болҕомтотун уурара. Дьарыкка улахан
ноҕоруускаҕа сылдьар оҕолор
аһылыктара үчүгэй буолуохтаах диэн
үлэ күүскэ барбыта. Хоту улуустартан,
балык, таба этин аҕалтараллара.
Боропсойуус Киин Сэбиэтиттэн
аһылыкка харчы көрдөттөрөллөрө.
Онон оҕолор күҥҥэ түөртэ иҥэмтэлээх
аһынан аһыылларын хааччыйбыттара.
Тустуук сөптөөх дьарык ноҕоруускатын
ыллаҕына эрэ ситиһиилээх буоларын
туһуттан Василий Уваров күҥҥэ икки
дьарыгы киллэрии наадалааҕын
билэн, сарсыарда дьарыгы бастакы
сылларыттан киллэрбитэ. Интэринээт
оҕолоро 6 чааска туран саалаҕа
кэлэллэрэ. Майа икки уһугуттан,
Хараттан оҕолор хойутаабакка
сарсыардааҥҥы дьарыкка кэлиилэрэ
үгэскэ кубулуйбута. Итинэн  оҕолор
көдөрүүлэрэ, уопсай эт-хаан өртүнэн
сайдыылара лаппа тупсубута. 

Василий Уваров оҕо сылы эргиччи
дьарыктанар тиһигин оҥорорго улахан
сыратын уурбута. Төхтүр  орто оскуо-
латын баазатыгар 1979 сыл
сайыныттан успуорт лааҕырын
тэрийбиттэрэ. Ити лааҕыр өр сылларга
ситиһиилээхтик үлэлээбитэ. Өрөспүү-
бүлүкэҕэ сайын аайы үлэлээбит
соҕотох успуорт лааҕыра этэ.  Мэҥэ
Хаҥалас тустууга оскуолатыгар саҥа
үөрэҕи бүтэрбит эдэр уолаттар: Семен
Петров, Василий Сидоров, Петр
Неустроев, Николай Петров үлэлэрин
саҕалаабыттара. Төҥүлүгэ, Хороо-
букка, Төхтүргэ, Павловскайга,
Табаҕаҕа оскуола филиаллара
ситиһиилээхтик үлэлииллэрэ. Бу
филиаллартан бастыҥ көрдөрүүлээх
уолаттар Майаҕа үөрэнэ
ыҥырыллаллара. 

Василий Петрович Майаҕа үлэлиир
сылларыгар оскуола оҕолоругар
“Урожай” ДСО өрөспүүбүлүкэтээҕи
хамаанданан күрэхтэһиитигэр 12 төгүл
бастакы миэстэни ылбыттара. Онон
кини үлэлиир кэмигэр Чурапчы, Уус
Алдан курдук күүстээх тустуу
оскуолалардаах оройуоннартан ордук
көрдөрүүлэрдээх оскуола буолбута.
Үлэ бастакы ситиһиилэринэн 1979 с.
10 кыл. үөрэнээччитэ Гоша Санников
Дьокуускай куоракка ыытыллыбыт
Бүтүн Россиятааҕы турнирга
чөмпүйүөннээн ССРС успуордун
маастарын нуорматын толоруута,
1980 с. Володя Яковлев РСФСР-гар
уонна Сэбиэскэй Сойууска уолаттарга

бастаабыта. Россия, Сойуус тыа сирин
күрэхтэһиилэригэр оҕолор ситиһии-
лээхтик кытталлара, элбэх
чөмпүйүөннэр, призердар тахсыбытта-
ра.

В.П.Уваров оскуолаларга  физкул-
туура учууталлара, уопсастыбаннай
тириэньэрдэр сиэксийэлэри
ыыталларын көҕүлээбитэ. Оройуон
оскуолаларын комплекснай
ыспартакыйаадаларыгар көҥүл тустуу
киирэрэ. Ити тустуу маассабаһа
улаатарыгар улахан туһалаах
тэрээһин этэ. Майаҕа өрөспүүбүлүкэҕэ
биир бастакынан оскуола оҕолоругар
сыллата турнир тэриллэр буолбута.
Турнир сүүрбэччэ сыл барбыта. 

Үтүөлээх тириэньэр улуус
баһылыга Николай Старостин
ыҥырыытынан 2010 с. Мэҥэ
Хаҥаласка, үлэтин саҕалаабыт
оройуонугар, төннөн кэлэн тустуу
оскуолатыгар дириэктэринэн үлэлиир.
Василий Петрович билиҥҥи  тустуу
оскуолата Россияҕа, аан дойдуга
успуорт сайдыытын кытта тэҥҥэ
хардыылаан иһиэхтээх диэн санаанан
салайтаран эдэрдии эрчиминэн
үлэлии-хамсыы сылдьар.

Герман КОНТОЕВ, Беларусь
Өрөспүүбүлүкэтин успуордун
үтүөлээх маастара, РФ норуоттар
икки ардыларынааҕы кылаастаах
успуорт маастара.   XXVII уонна
XXVIII  Олимпиада оонньууларын
кыттыылааҕа, аан дойду
чөмпүйүөнэ: 

‒ Майаҕа успуорт
оскуолата үчүгэйдик
үлэлиирин билэн,
аҕам миигин Майаҕа
илдьэн В.П.Уваровка
т у т т а р б ы т а .
9 кылааска үөрэнэ
кэлэрбэр 38 кг эрэ
ы й а а һ ы н н а а ҕ ы м .
Хачаайы соҕус
буолан, уолаттарга

хотторор этим. Василий Петрович  дьа-
рыгы Николай Гаврильевичтыын
иккиэн ыыталлара. Бастаан
ноҕоруусканы тулуйуо суохпун диэн
саллыбытым. Ол эрээри уолаттартан
хаалсымаары тулуйа сатыырым. Кыла-
аспытыгар Алеша Варламов, Саша
Евсеев, Афоня Павлов, Миша Тихонов
о.д.а. күүстээх уолаттар бааллара.
Майаҕа үчүгэй тириэньэрдэргэ
түбэһэммин успуорка ситиһиилэм-
митим диэн улаханнык махтанабын.

Николай ЦЫПАНДИН, Беларусь
Өрөспүүбүлүкэтин успуордун
үтүөлээх маастара, ССРС норуоттар
икки ардыларынааҕы кылаастаах
успуорт маастара, самбоҕа аан
дойду 3, Европа 5 төгүллээх
чөмпүйүөнэ: 

‒ Төҥүлүгэ үөрэнэ
с ы р ы т т а х п ы н а
М а й а ҕ а
ыҥырбыттара. Орто
о с к у о л а ҕ а
ү ө р э м м и т и м ,
и н т э р и н э э к к э
олорбутум. Майаҕа
киирэн куотуһуу
э й г э т и г э р
түбэспитим. Тустууга,
и н т э р и н э э к к э

күрэстэһэр олоххо үөрэниим
успуордунан дьарыктанарбар,
ситиһиилэнэрбэр олук уурбута.
Василий Петрович успуорт диэн үлэ

уонна күрэстэһии, ким ыараханы
тулуйар ол тахсар диэн этиилээҕэ. Ол
ыытар дьарыктарыгар, оҕону кытта
кэпсэтиитигэр көстөрө. 

Владимир ТОРГОВКИН, РФ
норуоттар икки ардыларынааҕы
кылаастаах успуорт маастара, XXVI
Олимпиада оонньууларын кыт-
тыылааҕа, Азия чөмпүйүөнэ, ХИФУ
физкултуураҕа институтун кафед-
ратын доцена: 

‒ Василий Пет-
рович үлэҕэ бэринии-
лээх, эппиэтинэстээх
т и р и э н ь э р д э р и
түмпүтэ:  Семен Пет-
ров, Михаил Кожу-
ров, Василий Сидо-
ров, Николай Петров.
Кинилэр тустуу
сатабылларын олус
к ө д ь ү ү с т э э х т и к
ү ө р э п п и т т э р э .
Үөрэппит ньымалара билигин да олус
суолталаахтар. Успуорт тэриллэрэ
олох суох кэмигэр араас дьарыктанар
тэриллэри оҥорон, дьарыкка саҥа
ньымалары  күүскэ туттан биһигини
сайыннараллара. Күн бүгүҥҥэ диэри
В.П.Уваров тустууга бэриниитэ
уостубат. Мэҥэ Хаҥалас тустууга
оскуолатыгар иккис тыыны киллэрэн
айымньылаахтык үлэлии сылдьар.     

Артур ФЕДОРОВ, РФ успуордун
маастара, XXVI Олимпиада
оонньууларын кыттыылааҕа, РФ
эдэрдэргэ чөмпүйүөнэ, РФ
чөмпүйэнээтин икки төгүллээх
боруонса призера: 

‒ Маҥнай, оҕо
санаабар олус кытаа-
нах тириэньэр диэн
куттана санаабытым.
И н т э р и н э э к к э
олордохпуна, күн
аайы сарсыарда
6 чаастан дьарык-
тыыр этэ. Биһигини
тустууга эрэ буол-
бакка, олоххо эмиэ
ү ө р э п п и т
уһуйааччынан сыаналыыбын. Кини
баай уопуттаах исписэлиис, дьиҥнээх
профессионал. Василий Петровиһы
70 сааһын туолбутунан ис сүрэхпиттэн
итиитик-истиҥник эҕэрдэлиибин.
Кытаанах чэгиэн-чэбдик  доруобуйаны,
айымньылаах үлэтигэр үрдүк
ситиһиилэри, санаабыт санаата
барыта туоларыгар баҕарабын.

Василий СТРУЧКОВ, ССРС, СӨ
успуордун маастара, РФ үтүөлээх
тириэньэрэ: 

‒ Кини биһигини
б э р э э д э к к э ,
бэйэбитин сатаан
дьаһанан үлэлииргэ,
улахан ноҕоруусканы
тулуйарга, үлэһит
буоларга үөрэппитэ.
Аҕа табаарыһым,
кэллиэгэм буолары-
нан киниттэн элбэх
холобуру ылабын.
Оҕо, эдэр

саастарым, күөгэйэр күннэрим кинини
кытта алтыспыттара. Иккис аҕам кур-
дук саныыбын. Кинини тустууну
таҥара оҥостубут тириэньэринэн
сыаналыыбын.

Владимир ЯКОВЛЕВ, ССРС ус-
пуордун маастара, уолаттарга ССРС
чөмпүйүөнэ, 1985 с. ССРС чөмпүйэ-
нээтин үрүҥ көмүс призера: 

‒ Майаҕа дьарык-
тана киирбитим
кэннэ  Василий
Петрович эрдэ
оҥорор ньымалар-
бын чочуйбута.
Холобур, ”Туора
атахтааһыммынан”
үгүс кыайыыны
с и т и с п и т и м .
Дьарыкпын эппитэ.
У о л а т т а р г а

ноҕоруусканы көрөн биэрэрэ. Дьарыга
ураты, уларыйа сылдьар буолара.
Таһырдьа кросс сүүрдэрэ. Икки дьа-
рыкка киирбиппит. Сарсыарда
6 чаастааҕы дьарыкка Хараттан, Майа
икки уһугуттан ким да көтүппэккэ кэлэ-
рэ. Билигин санаатахпына улахан
тэрээһиннээх тириэньэр эбит.

Афанасий ИЛЛАРИОНОВ.  

Тириэньэрдэр: Михаил Кожуров, Александр Куличкин, Юрий Баишев,
Василий Уваров, Петр Неустроев, Алексей Баишев



анал таҺаарыы
Мэҥэ Хаҥаласка тутуллуохтаах метанолу

оҥорор гааһы таҥастыыр комплекс
тулалыыр эйгэҕэ дьайыытын карбамид уонна
органическай синтез научнай-чинчийэр уонна
бырайыактыыр института (ОАО “НИИК”)
үөрэтэн көрдө. 

Бу чинчийии бырайыагы оҥоруу булгуччулаах
түһүмэҕинэн буолар. Сотору, уопсастыбаннай
истиилэри оҥоруох иннинэ, 300 страницалаах
докумуон, ким баҕарар билсэрин курдук, аһаҕас
ааҕыыга тахсыаҕа. Тутуллуохтаах собуот айылҕаҕа
дьайыыта хайдах буолуоҕун туһунан биһиги
«НИИК» ААУо Москватааҕы офиһын дириэктэрэ,
техническэй наука хандьыдаата, доцент Сергей
Суворкин уонна бырайыак кылаабынай инженерэ,
дириэктэри  бырайыактааһыннарга солбуйааччы
Елена Афанасьева кэпсииллэригэр көрдөстүбүт.
Тоҕо диэтэххэ, кэпсэнэр докумуон анныгар кинилэр
илии баттааһыннара турар. 

Тоҕо данияны ТаллыБыТ?
Лицензиары, ол эбэтэр метанолу оҥоруу техно-

логията, алта омук хампаанньатыттан талыллыбыт.
Олортон «ЯТЭК» ААУо лицензиар быһыытынан
«Haldor Topsoe» диэн Дания хампаанньатын талан
ылбыт. Тоҕо? 

‒ «Haldor Topsoe» – бу гааһы таҥастыыр
салааҕа, технологиялары уонна катализатордары
оҥоруу эйгэтигэр аан дойду үрдүнэн инники күөҥҥэ
сылдьар хампаанньа. Кинилэр лицензияларынан
аан дойду үрдүнэн элбэх собуот тутуллан үлэлиир,
‒ диир Сергей Суворкин. – Кинилэр технологиялара
‒ саамай аныгылыы. Элбэх кээмэйдээх
(тоннажтаах) метанолу оҥорууга энергетика,
экэниэмикэ уонна экология өртүнэн көдьүүстээх
технологияны оҥорон атыылыыллар. Бэйэтэ
научнай-чинчийэр кииннээх, Данияҕа технология-
ларын уонна катализатордар рецептураларын
сылы сыллаан тургутар экспериментальнай собу-
оттаах, тэтимнээхтик сайдар инжиниринговай хам-
паанньа 

Даниялар собуоту бэйэлэрэ туппаттар, техноло-
гияларын эрэ атыылыыллар. Катализатордары
уонна ураты уустук оборудованиены аҕалаллар.
Ону таһынан тутуллар эбийиэк кинилэр
техническэй суоттааһыннарыгар,
мындырдааһыннарыгар төһө сөп түбэһэрин кэтээн
көрөллөр. Омук лицензиарын кытта үлэлиир
үчүгэйэ манна сытар ‒ аан дойду үрдүнэн биллэр
инжиниринговай хампаанньа хаһан да аатын түһэн
биэриэ суоҕа. Оҥорон таһаарыы лицензията олус
ыарахан сыаналаах, ол оннугар хаачыстыбата
мэктиэлэнэр. 

Технологическай көрдөрүүлэртэн кыратык да
туорааһын технологияны оҥорорго, собуоту
бырайыактааһыҥҥа уонна тутууга кыттыбыт
хампаанньалары кириитикэлээһиҥҥэ тиэрдэрин
ааһан, оҥорон таһаарыы  тохтооһунугар тиэрдэр.
Оттон ол сүүһүнэн мөлүйүөн солкуобай ороскуокка
тиэрдэр буолан, хас биирдии сакаастааччы барыта
лоп-бааччы уонна хаачыстыбалаах буоларыгар
интэриэстээх.

‒ Метанолы элбэх тоннажтаах оҥорон
таһаарыыга уонунан сыллар усталарыгар омук
лицензиардара инники сылдьаллар, ‒ диир Елена
Афанасьева. ‒ Сакаасчыттар бары хаачыстыбала-
ах уонна куттала суох технологияны мэктиэлиир
лицензияны атыылаһаллар. Оттон  Haldor Topsoe
80 сыл ыстаастаах, бородууксуйаны эниэргийэни
уонна ресурсаны кэмчилээн, тулалыыр эйгэҕэ
муҥутуур халымыр дьайыылаахтык ылары
мэктиэлиир хампаанньа. Онон тоҕо бу хампаанньа
талыллыбыта өйдөнөр.

Сүлүһүн дуу, Суох дуу?
Россия олохтоохторугар метанол дьааттаах

убаҕас быһыытынан биллэр. Иһитиннэрэр-
биллэрэр тиһиктэр  састааптарыгар мас испиирэ
(древесный спирт) киирэр «незамерзайка»
убаҕастары иһэн дьон сүһүрэрин туһунан суруйал-
лар, кэпсииллэр. Ол кэнниттэн бу испиири
техническэй убаҕастарга туттуу хааччахтаммыта
эрээри, куһаҕан дьаралык, аны, оҥорон
таһаарыыга көһөн биэрбит. Быһааран биэриҥ эрэ,
метанолу оҥоруу хаамыыта тулалыыр эйгэҕэ уонна
үлэһиттэр доруобуйаларыгар дьайар кыахтаах дуо?

‒ Дьиҥэ, метанолы истэххинэ эрэ,
сүһүрэҕин, ‒ диир Елена Афанасьева. ‒ Айылҕа
гааһыттан метанолу оҥоруу куттала суох буолуу хас
да таһымнаах систиэмэтинэн харыстанар.
Систиэмэ эргиччи бүтэй, онон метанол ханна эрэ
тохтуо, ханна эрэ быычылыа, үлэһиттэри сүһүрдүө,
тулалыыр эйгэни буортулуо диир сатаммат. Техно-
логия хаамыыта барыта автоматика ‒
микропроцессордар таһымнарынан. Хас биирдии
отделение туспа хонтуруоллуур систиэмэлээх. Ол
үрдүнэн саахалтан көмүскүүр систиэмэ (система
противоаварийной защиты) баар.

‒ Аан дойду үрдүнэн метанол экология өртүнэн
ыраас уматык быһыытынан биллэр, — диир Сергей
Суворкин. – 1990-с сылларга Стокгольм куорат
уопсастыбаннай тырааныспарыгар бензин оннугар
метанолу туһаныы атмосфераҕа буортулаах
эттиктэри быраҕыы биэс төгүл кэриэтэ намтыыры-
гар тиэрдибитэ.

Сергей Суворкин бэлиэтээбитинэн,  оҥорон
таһаарыыга туттуллар маннык  химическэй эттиктэр
айылҕалара уонна уратылара баһыттан атаҕар
диэри үөрэтиллибит, ону ааһан аан дойду үрдүнэн
араас оҥорон таһаарыыга сүүһүнэн мөлүйүөн
туонна кээмэйинэн туттуллаллар. 

ТЕхнологияТа омукТан, 
олоххо киирииТэ — роССияТТан

Гааһы таҥастыыр собуот тутуутугар Мэҥэ
Хаҥалас улууһугар 60 гектардаах сир быһыллар.

Оҥорон таһаарар комплекс тула араас көмөлтө
тутуулар баар буолуохтара: харайар сирдэр, ууну
бэлэмниир тиһик, хочуолунай, энергетика блога,
гааһы тарҕатар установка, баһаары утары
систиэмэ.

‒ Лицензия технология өртүнэн сүрүн оҥорон
таһаарыыны сүрүннүүр. Атынын барытын — кутта-
ла суох буолуу систиэмэтин, собуот
хаһаайыстыбатын көмөлтө эбийиэктэрин Россия
бырайыактыыр институттара, дойду нуормаларын
уонна быраабылаларын учуоттаан, оҥороллор. Ол
ирдэбиллэр кыраныысса таһынааҕыларга холо-
отоххо быдан кытаанахтар, — диэн быһаарар Сер-
гей Суворкин. – Онон куттала суох буолуу эбии
систиэмэтин сөбүлэһиннэриигэ, тутуу бырайыагар
киллэриигэ лицензиары кытта элбэхтик үлэлииргэ
тиийэбит.

Маннык эбийиэктэри бырайыактааһыҥҥа уонна
тутууга нуормалары уонна быраабылалары
тутуһууну Ростехнадзор кичэллээхтик кэтээн көрөр.
Оттон оҥорон таһаарыы эбийиэктэригэр куттала
суох буолууга ирдэбиллэр уонна нуормалар,
Россияҕа төһө да атын дойдулардааҕар
кытаанахтарын иһин, сыллата эбии тыйыһыран
иһэллэр. Холобур, КИПиА систиэмэтигэр эбии дат-
чиктары, тэрилтэ тиэргэнигэр гаастан сэрэтэр үрдүк
туочунастаах анаалыстыыр тэриллэри туруоруу
ирдэнэр, ону кытта собуот тиэргэнигэр эбийиэктэр
икки ардыларын ыраатыннарыы, эбийиэктэр
баһаартан көмүскэнэр систиэмэлэригэр эбии миэ-
рэлэри киллэрии.

Бу барыта, биллэн турар, куттала суох буолууну
эбии эрэллээх оҥорор, ол гынан баран тутуу
сыанатын биллэ улаатыннарар. Ол түмүгэр
Россияҕа маннык оҥорон таһаарыы эбийиэгин
тутуу, Европаны кытта тэҥниир буоллахха,
балтараа төгүл кэриэтэ ыараан тахсар.

ТуһаТа Тугуй?
Маннык собуоту гааһы хостуур сиртэн ырааҕа

суох тутуу экэниэмикэ өртүнэн барыстаах эрэ
буолан, инбиэстэр маннык ороскуоттары уйунарга
сөбүлэнэр. Ол курдук, бырайыактанар эбийиэктэн
гаас турбатыгар диэри баара-суоҕа 18 килэмиэтир.
Дойду таһымыгар гааһы кыраныысса таһыгар
атыылыах кэриэтэ, миэстэтигэр таҥастыыр быдан
барыстаах. Оттон олохтоох дьон мантан тугу
туһаныахтарай?

‒ Бырайыакка ыйылларынан, ууну мунньар
уонна ыраастыыр тэрил туруохтаах. Ол онтон Алла-
раа Бэстээх уонна Павловскай ыраас уунан хаач-
чыллыахтаахтар, — диир Сергей Суворкин. –
Нэһилиэнньэҕэ суоттаммыт уу кээмэйэ оҥорон
таһаарыыга туттуллар уутааҕар 25 төгүл элбэҕин
бэлиэтиир тоҕоостоох.

Бырайыактанар собуоту социальнай хайысха-
лаах эбийиэк диэн эрдэттэн этиэххэ сөп. Олохтоох
дьону ыраас уунан хааччыйарын, тимир суол
сайдар аартыгын арыйарын таһынан, эбии үлэ
миэстэтин таһаарыа турдаҕа.

Оҥорон таһаарыыга 318 киһи үлэлиэхтээҕэ
сабаҕаланар. Ону таһынан, итиннээҕэр баһаам
киһи хааччыйыы эйгэтигэр наада буолуоҕа: таһыы-
тиэйии, аһынан-үөлүнэн хааччыйыы, исписэлиистэ-
ри олорор дьиэнэн хааччыйыы. Бөдөҥ оҥорон
таһаарыы хаһан баҕарар олохтоох дьон үөрэххэ
дьулуһалларыгар көҕүлүүр күүс буолар.
Олохтоохтор ханнык баҕарар дуоһунаска
үлэлиэхтэрин сөп, сүрүн оҥорон таһаарыы опера-
тордарыгар тиийэ талан.  Россия нуормалара
ирдииринэн, собуокка оператор үлэлиир тренажера
баар буолуохтаах. Ардыгар үрдүк кылаастаах
үлэһити дойду атын эрэгийиэниттэн ыҥыран
ылыахтааҕар, орто үөрэхтээх олохтоох киһини
тренажерга үөрэтэн баран үлэлэтэр быдан судургу
буолар.

Аны туран, тэрилтэ бөдөҥ нолуок төлөөччүнэн
буолуо эбээт. Тэрилтэ төлөбүрдэрэ олохтоох
бүддьүөтү биллэрдик хаҥатыахтара, ол эбэтэр,
суол өрөмүөнүгэр, оҕо саадтарын уонна
оскуолалары тутууга, бөһүөлэктэри тупсарыыга үп-
харчы көстүөҕэ.

БилэргиТ наада
Метанолу оҥорор комплекс тулалыыр эйгэҕэ

дьайыытын сыаналааһын (ОВОС) аһаҕас
порталлартан биирдэстэригэр толору көстүөҕэ
уонна онон уопсастыбаннай истиилэр ыытыллыах-
тара. Олохтоохтор бэйэлэрин этиилэрин, туру-
орсууларын, ыйытыктарын, чуолкайдааһыннарын
оҥоруохтаахтар, онно олоҕуран докумуон улары-
йыахтаах, ситэриллиэхтээх.  ОВОС бүтэһик
барыйаана бырайыактааһын докумуоннарыгар
туттуллуоҕа уонна олору кытта экология судаары-
стыбаннай экспертизатыгар, онтон сүрүн
судаарыстыбаннай экспертизаҕа бэриллиэҕэ.

ыспыраапка
«НИИК» ААУо ‒ Россия биир бөдөҥ инжинирин-

говай хампаанньата. Бырайыактааһыҥҥа,
технологиялары оҥорууга, оборудованиелары
кэлимник атыылааһыҥҥа, инбэстииссийэлэри
көҕүлээһиҥҥэ, тутуулары салайыыга киэҥ
далааһыннаах өҥөлөрү оҥорор. «НИИК» ААУо
хабар эйгэтэ: аммиак, карбамид, меламин, изоциа-
наттар, цианидтар.

«НИИК» ААУо ‒ «ЕвроХим» АУо, «УРАЛХИМ»
АУо, «Газпром нефтехим Салават» ХЭУо, «ФосАг-
ро» АУо, «Акрон» АУо уо.д.а.  Россия бөдөҥ хими-
ческэй хампаанньаларын кытта бииргэ үлэлиир.

«НИИК» ААУо ‒ Mitsubishi Heavy Industries, Toyo
Engineering Corporation, Linde AG, Saipem S.p.A,
Stamicarbon BV, Casale SA уо.д.а. аан дойдуга бил-
лэр лицензиар-хампаанньалары кытта бииргэ
үлэлиир.

кира Сафронова.

Муус устар 15 күнүгэр Ил Түмэн быыбарыгар «Биир ньыгыл
Россия» баартыйаттан туруохтаах хандьыдааттары барыл-
лаан талыы (праймериз) буолуохтаах. Бу дьоһуннаах
тэрээһин, биллэн турар, Мэҥэ Хаҥалас улууһугар эмиэ
барыаҕа. 

Быһыы-майгы хайдаҕый?
Өрөспүүбүлүкэҕэ судургута суох балаһыанньа үөскээбитинэн, Ил

Түмэн саҥа састааба олус уустук быһыыга-майгыга үлэлиирэ буолуо
диэн баар. Холобур, “Сахастат” дааннайынан, 2017 сылга тыа
хаһаайыстыбатыгар дьарыктаах дьон ахсаана 4,6 бырыһыан
аҕыйаабыт. Ону кытта “Сахастат” өссө биир бөрүкүтэ суох быһыыны
биллэрэр: 2017 сылга үлэтэ суох киһи ахсаана 1,3 бырыһыан
эбиллибит уонна 35,5 тыһыынча киһиэхэ тиийбит. 

Өрөспүүбүлүкэ бүддьүөтүгэр балаһыанньа эмиэ уустук. Ол
курдук, Саха сирин үбүн министиэристибэтэ хамнаска иэһи сабар
туһуттан судаарыстыбаннай бырагыраамалар ороскуоттарын
сарбыйарын туһунан эттэ. Ону кытта 2018 сылга өрөспүүбүлүкэ 10
сылга 11,5 млрд. солкуобайдаах сойуом ылар диэн буолла. Бу барыта
Саха сирэ үбүнэн-харчынан улаханнык кыпчыттаран эрэрин
туоһулуур. 

Мэҥэ Хаҥалас туспа кыһалҕалардаах. Холобур, нэһилиэнньэтин
үс гыммыт биирэ — 10 055 киһи биэнсийэлээхтэр . Сүөһү ахсаана
2011 сылга 24 355-тэн 2017 сылга 20 778-ка диэри түһүүтэ итини
кытта сибээстээҕэ буолаарай? Сааһырбыт дьон сүөһү туталлара
ыарахан буоллаҕа, онон баҕарбаталлар да, эһэргэ тиийэллэр.

Ил Түмэн дьокутаатын болҕомтотун тардыах айылаах итинник
боппуруостары элбэҕи аҕалыахха сөп. Сибиинньэ, көтөр ахсааныгар,
үүтү-эти оҥорон таһаарыыга эмиэ кыһалҕалар бааллар. ИДьМ даан-
найынан, 2017 сылга улууска чугастааҕы кыраныысса таһыттан 1 254
мигрант кэлбит буоллаҕына, бу сыл ааспыт икки ыйыгар 152 киһи
эбии кэлэ охсубут. Биллэн турар, бу үлэ миэстэтин иһин күрэстэһиини
уонна үлэтэ суох ахсаанын кытта быһаччы ситимнээх боппуруос. 

Биллэн турар, этиллэр кыһалҕалары сапсыйан кэбиһиэххэ сөп. Бу
Мэҥэ Хаҥалаһы эрэ буолбакка, бүтүн өрөспүүбүлүкэни кыһарыйар
кыһалҕалар диэххэ эмиэ сөп. Тыа хаһаайыстыбатынан дьарыктанар
улуустары барыларын. Ол сөп дуо?  Хайдаҕын да иһин, биһиги
саҥата суох сырыттахпытына, кыһалҕа сүтэн-иҥэн хаалбата чуолкай.
Кыһалҕалары быһаарыахха наада. Уталыппакка. Сибилигин уонна
манна миэстэтигэр.

Тугу оҥоруохха?
Мин санаабар, өрөспүүбүлүкэ бүддьүөтүгэр кэлтэйдии эрэнэр

туһата суоҕун киһи барыта өйдөөн эрэр. Онуоха эбии, бүддьүөтү
бырайыактааһын быһыытынан, хайы үйэҕэ 2019 сылга Мэҥэ Хаҥалас
улууһугар бэриллэр трансферт кээмэйэ билиҥҥи 3 407 284,9
тыһыынча солкуобайтан 1 967 836,7 тыһыынча солкуобайга диэри
аччыахтаах. Оттон 2020 сылга трансферт кээмэйэ 1 790 875,8 тыһ.
солкуобайга диэри намтыаҕа. 

Онуоха биричиинэ элбэх. Холобур, оскуолалар эһиилгиттэн ыла
өрөспүүбүлүкэ дьаһалыгар киирэллэр, ол эбэтэр, өрөспүүбүлүкэ
бүддьүөтүттэн быһаччы үбүлэнэр буолуохтара. Онон оскуола
иннинээҕи уонна оскуолатааҕы үөрэхтээһиҥҥэ субвенция билиҥҥи 1
032 559,7 тыһыынча солкуобайтан, 601.523,1 тыһыынча солкуобайга
диэри аччыаҕа. Оттон 2020 сылга – 463.944,2 тыһыынчаҕа диэри. 

Оскуола иннинээҕи муниципальнай тэрилтэлэргэ бэриллэр
субвенция быйылгы 273 101,4 тыһ. солкуобайтан эһиил 166 912,6
тыһ. солкуобайга диэри, оттон 2020 сылга 128 861 тыһыынча
солкуобайга диэри “чарааһыыра” күүтүллэр. 

Кыратык, ол эбэтэр 14 мөл. солкуобайынан, сибиинньэ иитиитигэр
бэриллэр субвенция улаатыаҕа. Ол оннугар күүскэ — 103
мөлүйүөҥҥэ диэри сүөһү иитиитин бородууксуйатын хааччыйыыга
уонна таҥастааһыҥҥа бэриллэр субвенция сарбыллыахтаах. 

Ону кытта эһиилгиттэн Мэҥэ Хаҥалас улууһун сэлиэнньэлэрин
бүддьүөттэрин тэҥнээһиҥҥэ бэриллэр субвенция суох буолуоҕа.
Букатын мэлийиэҕэ. Билигин ити үп кээмэйэ 563 901 тыһыынча
солкуобайга тэҥнэһэр.

Биллэн турар, бүддьүөт боппуруоһа өрөспүүбүлүкэ бары
муниципальнай оройуоннарыгар сыһыаннаах. Ол гынан баран,
бырамыысыланнай уонна тыа хаһаайыстыбатынан дьарыктанар
оройуоннар, Илин Эҥэр уонна Арктика тэҥэ суох балаһыанньаларын
учуоттуур буоллахха, Мэҥэ Хаҥалас уонна Абый олохтоохторо
үөскээбит быһыыттан-майгыттан тахсалларыгар биир универсальнай
ньыма баар буолуон сатаммат. 

Онон күн бүгүн хас биирдии улуус, хас биирдии Ил Түмэн
дьокутаатыгар хандьыдаат оҥостон олорон толкуйдуон наада —
туһааннаах улуус хайдах-туох кыамталааҕый, тугу эбии хамсатыан,
тугу туһаныан сөбүй? Сүтүөхтээх дохуоттары туох суотугар
толуйуохха сөбүй? Дьон дьарыктаах буолуутун хайдах ситиһиэххэ
уонна социальнай эйгэҕэ сарбыйыылары хайдах тохтотуохха сөбүй?

Итиннэ бэртээхэй сүбэни Россия Президенэ Владимир Путин биэ-
рэн турар — дойду экономическай сайдыыта уһулуччу буоларын
туһугар уопсастыбаны сомоҕолоһорго ыҥыран. Саамай сөпкө
ыҥырар. Атын суол суох. Онтон атын биһигини улугуруу уонна аа-
дьуотук эстии көһүтэр. 

афанасий Егоров. 

Салгыыта бэчээттэниэҕэ.

экологияҕа дьайыыта дуона суоХ,
туһата ‒ муҥура суоХ

Хандьыдааттарга 
сүбэ  кэриэтэ



Уважаемые жители села Майя 
и близлежащих 

населенных пунктов

Производственный цех по роз-
ливу, выдаче и доставке чистой
питьевой воды «Майя-Аква»
поздравляет вас весенними празд-

никами и информирует о режиме работы: с 9.00 до 18.00 ч.
ежедневно без выходных по адресам: с.Майя, ул.Пионер-
ская, 2/1, ул Г.Попова, 37.

Любая форма оплаты (наличный, картой, мобильный
банк, перечислением на расчетный счет).

С предприятиями заключаем договора поставки.
Заказы принимаются по телефону: 704-805 (ватсапп). 
Служба доставки воды работает до 19.00 часов.

«Майя-аква» 

ВНИМАНИЕ!
Федеральная налоговая служба проводит ДНИ

ОТКРЫТЫХ ДВЕРЕЙ ПО НАЛОГУ НА ДОХОДЫ ФИЗИ-
ЧЕСКИХ ЛИЦ по информированию граждан о налого-
вом законодательстве и порядке заполнения налого-
вых деклараций по налогу на доходы физических
лиц. 

23 апреля 2018 года с 09.00 до 20.00
24 апреля 2018 года с 09.00 до 20.00
Акция проводится в инспекциях ФНС России на всей

территории Российской Федерации. В Дни открытых две-
рей сотрудники налоговых органов разъяснят следующие
вопросы: о возможностях подключения к Интернет-серви-
су «Личный кабинет налогоплательщика для физических
лиц»; о наличии (отсутствии) обязанности декларирова-
ния полученного ими дохода и необходимости уплаты с
него налога; о порядке исчисления и уплаты НДФЛ; о
порядке заполнения налоговой декларации по НДФЛ; о
наличии (отсутствии) задолженности по НДФЛ; как вос-
пользоваться компьютерной программой по заполнению
налоговой декларации с помощью ПО «Декларация» в
электронном виде; о получении налоговых вычетов и дру-
гим вопросам, возникающим у налогоплательщиков.

НАЛОГ НА ИМУщЕСТВО ФИЗИЧЕСКИХ ЛИЦ БУДЕТ
РАССЧИТЫВАТьСя С КАДАСТРОВОЙ СТОИМОСТИ

Налог на имущество физических лиц рассчитывает
налоговая инспекция по месту нахождения имущества по
истечении календарного года отдельно по каждому объ-
екту налогообложения, после чего направляет (не позд-
нее 30 дней до наступления срока платежа) налоговое
уведомление, в котором указываются объект налогообло-
жения, налоговая база, сумма налога к уплате и срок
уплаты налога (п. п. 2, 3 ст. 52, п. 1 ст. 408, п. 2 ст. 409
Налогового Кодекса Российской Федерации (далее
Кодекс)).

Налогом на имущество физических лиц облагаются
(п. п. 1, 2 ст. 401 Кодекса):

1) жилой дом, в том числе дома и жилые строения,
расположенные на земельных участках для ведения лич-
ного подсобного, дачного хозяйства, огородничества,
садоводства, индивидуального жилищного строитель-
ства;

2) квартира, комната;
3) гараж, машино-место;
4) единый недвижимый комплекс;
5) объект незавершенного строительства;
6) иные здания, строения, сооружения, помещения.
Имущество, входящее в состав общего имущества

многоквартирного дома, не является объектом налого-
обложения (п. 3 ст. 401 Кодекса).

Порядок исчисления налога на имущество физиче-
ских лиц исходя из кадастровой стоимости установлен
главой 32 Кодекса. В свою очередь указанный порядок
определения налоговой базы вводится на соответствую-
щей территории нормативными правовыми актами
(далее - НПА) представительных органов муниципальных

образований после утверждения субъектом РФ результа-
тов определения кадастровой стоимости объектов недви-
жимого имущества (п. 4 ст. 12, абз. 2 п. 1 ст. 402 Кодекса). 

Законом «О налоговой политике Республики Саха
(Якутия)» № 1231-З N 17-V от 07.11.2013 (в ред. от
22.11.2017) установлена единая дата начала применения
на территории Республики Саха (Якутия) порядка опре-
деления налоговой базы по налогу на имущество физи-
ческих лиц исходя из кадастровой стоимости объектов
налогообложения - 1 января 2017 года. Так как налог за
2017 год начисляется в текущем году, то с этого года вы
получите уведомления на оплату налога на имущество
уже не с инвентаризационной стоимости, как было в про-
шлых годах, а с кадастровой стоимости объекта. 

Налог считается по каждому объекту недвижимости в
отдельности. Если недвижимость находится в общей
долевой собственности, то каждый из ее участников
будет платить налог пропорционально своей доле. А
если квартира (или иная недвижимость) находится в
общей совместной собственности супругов и оба они ука-
заны в свидетельстве о регистрации права собственно-
сти, то они будут платить налог поровну (п. 3 ст. 408
Кодекса).

При исчислении налога исходя из кадастровой стои-
мости предусмотрено уменьшение кадастровой стоимо-
сти на кадастровую стоимость 10 кв.м. в отношении ком-
нат, 20 кв.м. в отношении квартир, 50 кв. м. в отношении
жилых домов.

Льготы по уплате налога на имущество физических
лиц предусмотрены Кодекса. Льготы предоставляются в
отношении одного объекта недвижимого имущества каж-
дого вида, который должен быть выбран самим налого-
плательщиком. В случае отсутствия заявления о выборе
объекта, подлежащего льготированию, налоговый орган
выберет его самостоятельно по большей сумме исчис-
ленного налога.

В случае, если ранее налогоплательщиком представ-
лялось в налоговый орган заявление о предоставлении
льготы повторного представления заявления не требу-
ется.

При установлении налога НПА представительных
органов муниципальных образований могут также уста-
навливаться дополнительные налоговые льготы, основа-
ния и порядок их применения налогоплательщиками.
Чтобы ознакомиться с принятыми органами местного
самоуправления нормативными правовыми актами об
установлении налоговых ставок, дополнительных выче-
тов и льгот Вы можете обратиться в соответствующий
орган местного самоуправления, а также справочно на
сайте ФНС России «Справочная информация о ставках и
льготах по имущественным налогам» (www.nalog.ru).

Что касается хозяйственных построек, не каждая
хозяйственная постройка облагается налогом. Согласно
разъяснениям Минфина России для исчисления налога
на имущество физлиц к хозпостройкам относятся объ-
екты недвижимости на земельных участках, предостав-
ленных для ведения личного подсобного, дачного хозяй-
ства, огородничества и садоводства или индивидуально-

го жилищного строительства. Речь идет о хозяйственных,
бытовых строениях, сооружениях вспомогательного
использования и аналогичных объектах. Дома, жилые
строения и гаражи не являются хозпостройками.

Если площадь такой постройки не более 50 кв.м, то
налог с нее не взимается, при условии, что её собствен-
ник обратился в налоговый орган за предоставлением
соответствующей налоговой льготы. При этом льгота при-
меняется только для одной хозпостройки (независимо от
её расположения в пределах страны), не используемой в
предпринимательской деятельности.

Хозпостройки, не попадающие под действие льгот, в
т.ч. площадью более 50 кв.м, облагаются налогом в
общем порядке на основании поступившей в налоговые
органы информации о зарегистрированных правах физ-
лиц на такие объекты (в т.ч. сведений из органов Росре-
естра, от нотариусов при оформлении прав на наслед-
ство).

Постройки, которые не регистрируются в Едином
государственном реестре недвижимости (теплицы, хоз-
блоки, навесы, некапитальные строения, временные
сезонные сооружения и т.п.), не являются объектом нало-
гообложения.

Срок уплаты имущественный налогов физическими
лицами – не позднее 1 декабря года, следующего за
истекшим налоговым периодом.

Ознакомиться с размером кадастровой стоимости
конкретного объекта недвижимости Вы можете в органах
Росреестра по запросу, а также справочно на сайте Рос-
реестра (rosreestr.ru). Там же размещена информация по
оспариванию размера кадастровой стоимости объектов
недвижимости. 

О ЛИЧНОМ КАБИНЕТЕ НАЛОГОПЛАТЕЛьщИКА

Всем гражданам, получившим регистрационные
карты на подключение к интернет-сервису «Личный каби-
нет налогоплательщика», но не прошедшим актуализа-
цию в личном кабинете (не сменившим первичный
пароль), необходимо срочно получить новый пароль в
налоговой инспекции и пройти актуализацию (сменить
первичный пароль). Для этого необходимо подойти в
любую инспекцию с паспортом.

В текущем году всем налогоплательщикам, ранее
получившим пароль для входа в личный кабинет, налого-
вые уведомления на оплату имущественных налогов
физических лиц, будут направлены только на личный
кабинет без дублирования на бумажном носителе. 

Сервис «Личный кабинет» теперь доступен и в
мобильном приложении «Личный кабинет налогопла-
тельщика для физических лиц». Приложение доступно
пользователям смартфонов на платформах Андроид и
IOS. Найти его можно в App Store и GooglePlay по назва-
нию «Налоги ФЛ». 

Налоговая инспекция.

Д.Ф.Ходулов аатынан Майатааҕы норуодунай
тыйаатыр иһинэн бэтэрээннэр «Алгыс» кулууптарын
биир бастакынан тэрийсибит Майа сэлиэнньэтин
Бочуоттаах гражданинын, тыыл, үлэ бэтэрээнин

СИВЦЕВА Мария Павловнаны
90 сааһын томточчу туоларынан итиитик-истиҥник ис
сүрэхпититтэн эҕэрдэлиибит!

Киниэхэ махталбытын тиэрдэн туран, бары үтүөнү,
кытаанах доруобуйаны, уһун олоҕу баҕарабыт.

«Алгыс» кулууп түмсүүтэ.

налоговая  инспекция  извещает

Павловскайга гааһынан ититиллэр саҥа буруус дьиэни, икки массыына турар
гарааһы, баанньыгы атыылыыбыт.

Эбэтэр Аллараа Бэстээххэ толору хааччыллыылаах биир хостоох кыбартыыраҕа
атастаһабыт.

Тел.: 89142664324, 89141024730.

биллэрии



Тапталлаах ийэбит,
эбэбит, педагогическай үлэ
бэтэрээнэ, СӨ үөрэҕириигэ
туйгуна, «Саха-Азия»
пуонда стипендиата, СӨ
Президенин гранын
хаһаайына, РФ уопсай
үөрэхтээһиҥҥэ Бочуоттаах

үлэһитэ, «Кэнчээри» оҕо
саадыгар өр сылларга үтүө

суобастаахтык иитээччинэн
үлэлээбит, улуустааҕы «Олоҥхо»
ассоциациятын мэссэнээтэ, үлэ бэтэрээнэ,
Майа сэлиэнньэтин олохтооҕо МАРКОВА
Анна Прокопьевна олохтон туораабыта бу
дьыл муус устар 2 күнүгэр 40 хонугун туолар.

Ийэбит 1947 с. балаҕан ыйын 5 күнүгэр
Балыктаах бөһүөлэгэр Бочкаревтар дьиэ
кэргэҥҥэ күүтүүлээх маҥнайгы оҕонон Күн
сирин көрбүтэ. Дьоллоох оҕо сааһа Уһун
Эбэнэн, Маттанан, Балыктааҕынан
быраатын Федоту бүөбэйдээн, оонньоон-
көрүлээн биллибэккэ ааспыта.

1966 с. Майа орто оскуолатын үөрэнэн
бүтэрбитэ. Онтон комсомольскай путевканан
райпоҕа үс сыл үлэлээбитэ. 1969 – 2014 сс.
45 сыл устата Майаҕа «Кэнчээри» оҕо
саадыгар бастаан ньээҥкэнэн, кэлин
иитээччинэн эҥкилэ суох, олус
айымньылаахтык үлэлээбитэ. 1979 с. 2 №-
дээх Дьокуускайдааҕы педучилищены
кэтэхтэн үөрэнэн бүтэрбитэ.

Үлэтигэр билиитин, идэтинэн дьоҕурун
өрүүтүн сайыннара сатыыра. 2003 с.
«Менеджмент образования», 2008 с.
«Олоҥхо умсулҕаннаах суолунан» диэн
үрдэтинэр куурустары бүтэрбитэ. Оҕо иитии-
тигэр аналлаах «Ылгын уус», «Ойуулуур-
дьүһүннүүр салааҕа», «Олоҥхону оонньуу
нөҥүө билиһиннэрии» диэн өрөспүүбүлүкэ
үгүс иитээччилэрин, төрөппүттэр
биһирэбиллэрин, сэҥээриилэрин ылбыт
бырайыактары бэйэтэ айан олоххо киллэр-
битэ. Кырачаан иитиллээччилэрин олоҥхо
абылаҥар уһуйбут, кэрэни кэрэхсииргэ
үөрэппит, сатабыл араас көрүҥнэрин
сайыннарбыт үтүөлээх. Үгүс быыстапкалар-
га, сэминээрдэргэ, кэмпириэнсийэлэргэ,
куонкурустарга кыттара. Ол үлэтин түмүгэ
элбэх дипломнарынан, Эҕэрдэ
суруктарынан бэлиэтэммитэ. Кини айбыт
хоһоонноро 2005 с. «Уһуйар ыралар» диэн
хомуурунньукка киллэриллибиттэрэ.

Анна Прокопьевна чаҕылхай үлэтин
ситиһиилэрин иһин өрөспүүбүлүкэ, улуус
Махтал суруктарынан, Бочуотунай
грамоталарынан, кыһыл көмүс чаһынан
наҕараадаламмыта. 1988 с. үлэ бэтэрээнэ,
1995 с. аан дойдутааҕы Дети Саха-Азия»
оҕо пуондатын стипендиатынан буолбута.
1999 с. «СӨ үөрэҕириигэ туйгуна»
бочуоттаах аат иҥэриллибитэ.

Биэнсийэҕэ тахсыаҕыттан олоҕун тиһэх
күннэригэр диэри ийэбит өрөспүүбүлүкэ,
улуус, нэһилиэк уопсастыбаннай олоҕор
көхтөөх кыттыыны ылбыта. «Таммахтар»
литературнай холбоһук, улуустааҕы олоҥхо
ассоциациятын, нэһилиэк кырдьаҕастарын

«Ытык сүбэ» сэбиэтин чилиэнэ, «Айылгы»
айар бөлөх, «Арыы тыа» түөлбэ салайаач-
чыта, култуура уонна успуорт эстэпиэтэтин
хас да төгүллээх лауреата, дипломана,
сцена бэтэрээнэ этэ.

Ийэбит аҕабытын Василий Васильевич
Марковы кытта эдэр саастарын тапталлары-
нан 1967 с. ыал буолбуттара. Икки уол, биир
кыыс оҕолононнор, олус иллээхтик, бэйэ
бэйэлэрин ытыктаһан, ситэрсэн олорбутта-
ра. Уоллаах кыыс сиэннэнэн эбэ, эһэ дэтэр
толору дьолу билбиттэрэ. Биһиги киэн
туттабыт ийэбит, эбэбит улуус «Мэҥэ аат»
Бочуот кинигэтигэр киллэриллибитинэн,
«Россия уопсай үөрэхтээһинин бочуоттаах
үлэһитэ», «СӨ үөрэхтээһиҥҥэ систиэмэтин
бочуоттаах бэтэрээнэ» үрдүк ааттары
ылбытынан.

Биһиги ийэбит, эбэбит киэҥ-холку, олус
үөрүнньэҥ, эйэҕэс майгылааҕа. Түргэн тут-
тунуулаах, минньигэс астаах, уран
тарбахтаах, чахчы да, оҕолоро, сиэннэрэ,
чугас аймахтарбыт киэн туттар Далбар
хотуммут этэ. Кырачааннары, ыччаттары,
үөлээннээхтэрин, биир идэлээхтэрин кэрэҕэ-
үтүөҕэ уһуйар, көргө-нарга көҕүлүүр ураты
салайар дьоҕурдааҕа.

Ийэбит сырдык мөссүөнүн хаһан да
умнуохпут суоҕа, кэрэхсэбиллээх олоҕун
кэнчээри ыччаттарбытыгар тиэрдиэхпит,
үтүө холобур оҥостуохпут.

Оҕолоро, сиэннэрэ, 
кийииттэрэ, күтүөтэ.

* * *
Биһиги дьиэ кэргэн күндү

киһибит, аҕабыт, эһэбит, ис
дьыала, холуобунай розыск
бэтэрээнэ, РФ Ис дьыалаҕа
туйгуна, РФ Суолга куттала
суох буолууга иниспиэкси-
йэтин туйгуна, «Майа –

дойдум барахсан» бэлиэ
хаһаайына ПОПОВ Матвей

Матвеевич сирдээҕи олохтон
барбыта кулун тутар 31 күнүгэр 40 хонугун
туолар.

Попов Матвей Матвеевич 1954 с. кулун
тутар 18 күнүгэр Сыымах нэһилиэгэр элбэх
оҕолоох Мария Андреевна Осипова, Матвей
Николаевич Попов дьиэ кэргэнигэр алтыс
оҕонон Күн сирин көрбүтэ. 

1962 с. Төхтүр орто оскуолатыгар үөрэнэ
киирбитэ. 1973 с. Хорообут орто оскуолатын
бүтэрэн аармыйаҕа ыҥырыллан Тиксиигэ
сулууспатын саҕалаабыта.  Аармыйаттан
кэлэн Герой Попов аатынан сопхуоска ат
көрөөччүнэн, оробуочайынан,
тырахтарыыһынан үлэлээбитэ.

1977 с. стационарнай ГАИ пуоһа
аһыллыытын биир көҕүлээччитинэн буолбу-
та. Бу сылларга Матвей Матвеевич элбэх
буруйу оҥороочулар дьыалаларын
арыйбыта (9 бөлөҕү, сүөһүнү-сылгыны
уорааччылар буруйдаммыттара). Бу үрдүк
көрдөрүүтүнэн убаһанан наҕараада -
ламмыта.

1978 с. Дьокуускайдааҕы культпросвет
училищеҕа кэтэхтэн үөрэнэ киирэн
«режиссура» салаатын бүтэрбитэ 1978 –
1981 сс. Бэдьимэҕэ кулууп дириэктэринэн
үлэлээбитэ. Бу кэмҥэ эдэр бэйэтин
көлүөнэтин мунньан үҥкүү ансаамбылын
тэрийэн элбэх сыратын биэрбитэ.

1979 с. Баишева Екатерина
Константиновналыын ыал буолан, Майаҕа
көспүттэрэ, 4 оҕо тапталлаах аҕата, ийэтэ
буолбуттара.

Култуура отделыгар суоппардаабыта.
1985 с. от ыйын 25 күнүгэр ис дьыала
уорганыгар үлэлии киирбитэ. 1986 с. бэс
ыйыгар Читатааҕы үөрэх киинигэр үөрэнэн
улуустааҕы ис дьыала ГАИ иниспиэктэринэн
анаммыта. Ис дьыала уорганыгар 17 сыл
бэриниилээхтик үлэлээбитэ. Биэнсийэҕэ
тахсан баран оскуола оҕолоругар айылҕа,
булт туһунан кылаас чаастарын, бэсиэдэлэ-
ри, бэйэтэ туппут булчут дьиэтин
билиһиннэрэн быыстапка тэрийбитэ. 

Кэргэниниин Екатерина Константиновна-
лыын 38 сыл эйэ-дэмнээхтик ыал буолан
олорбуттара. Матвей Матвеевич амарах аҕа,
7 сиэн тапталлаах эһэтэ, элбэх хаан-уруу
аймахтардааҕа, табаарыстардааҕа.
Оҕолорун үөрэттэрэн, үлэһит оҥортоон,
дьиэ-уот тэрийэн атахтарыгар
туруортаабыта, сиэннэригэр күүс-көмө
буолара, болҕомтотун уурара. Айылҕаны
кытта алтыһарга, сиэргэ-туомҥа үөрэтэ-
такайа сылдьара.

Иллэҥ кэмигэр айылҕаҕа сылдьарын,
бултуурун-алтыырын туохтааҕар да
ордороро, хаартыскаҕа түһэриинэн
үлүһүйэрэ. Араас минньигэс сонун астары
астаан дьонун күндүлүүрэ. Табаарыстарын,
эдэр булчуттары булт алыптаах эйгэтигэр
угуйбута.

Матвей Матвеевич үгүс дьон махталын
ылара, өр сыллаах үтүө суобастаах үлэтин
элбэх мэтээллэрэ, грамоталара, Махтал
суруктара туоһулууллар.

Матвей Матвеевич кэпсэтинньэҥ, эйэҕэс
майгылааҕа, дьону кытта уопсай тылы була-
ра, кэлиилээх-барыылаах, сытыы, олоҕу
кытта тэҥҥэ хаамсара, үөрүнньэҥ этэ.

Биһиги дьиэ кэргэн ыар, кутурҕаннаах
күннэрбитигэр күүс-көмө, өйөбүл-тирэх
буолбут, үтүө санаалаах дьоммутугар, чугас
аймахтарбытыгар, аҕабыт истиҥ
доҕотторугар, бииргэ үлэлээбит ис дьыала
уорганын бэтэрээннэригэр, сотрудниктары-
гар, култуура управлениетын, киин бибилэ-
тиэкэ кэлэктииптэригэр, улуус тутууга
управлениетыгар, «Жилстройинвест»
тэрилтэтигэр, «Лесной» түөлбэ
олохтоохторугар, буоругар үлэлээбит Кон-
твар Сыроватскайга, Сергей Лихановка
улахан махталбытын тиэрдэбит.

Үтүө санаалаах дьоммутугар-
сэргэбитигэр чэгиэн доруобуйаны, уһун
үйэни, дьоллоох олоҕу баҕарабыт.

Кэргэнэ, оҕолоро, 
сиэннэрэ, аймахтара.

Индэксэ: 54885 Кээмэйэ: 2 б.л.
Ахсаана: 2300 Сакааһын № рэ: 22

Хаһыат бэчээккэ бэриллэр бириэмэтэ: 15.00 ч.
Бэчээккэ бэрилиннэ: 15.00 ч.

успуорт

Күндү аҕабыт, эһэбит, хос эһэбит, тыыл,
үлэ бэтэрээнэ, улуус, Ходоро нэһилиэгин
Бочуоттаах гражданина, Чүүйэ олохтооҕо

АТЛАСОВ Иннокентий Николаевич 
бу дьыл кулун тутар 27 күнүгэр 86 сааһыгар
ыарахан ыарыыттан Күн сириттэн
туораабытын туһунан аймахтарбытыгар, биир
дойдулаахтарбытыгар, курутуйан туран,
биллэрэбит.

Оҕолоро, кийииттэрэ,
сиэннэрэ, хос сиэннэрэ.

Оройуоннааҕы ис дьыала отдела уонна
бэтэрээннэрин сэбиэтэ бииргэ үлэлиир кэл-
лиэгэбитигэр, ГИБДД иниспиэктэригэр, поли-
ция подполковнигар Атласов Николай
Иннокентьевичка аҕата, тыыл, үлэ бэтэрээнэ,
улуус, Ходоро нэһилиэгин Бочуоттаах
гражданина, Чүүйэ олохтооҕо

АТЛАСОВ Иннокентий Николаевич
ыарахан ыарыыттан олохтон туораабытынан
дириҥ кутурҕаннарын тиэрдэллэр.

Күндү абаҕабыт, аҕабыт бииргэ төрөөбүт
быраата, тыыл, үлэ бэтэрээнэ, улуус,
өрөспүүбүлүкэ чулуу сылгыһыта, улуус Бочу-
оттаах гражданина

АТЛАСОВ Иннокентий Николаевич
Күн сириттэн туораабытынан оҕолоругар,
кийииттэригэр, күтүөттэригэр, бары
сиэннэригэр дириҥ кутурҕаммытын тиэрдэ-
бит.

Павловскайтан Атласовтар, 
Николаевтар, Дьокуускайтан 

Садовниковтар, Бессоновтар, 
Саввиновтар, Кулаковскайдар, 

Борисовтар.

Күндү ийэбит, эбэбит,хос эбэбит, тыыл,
үлэ, ветеринарнай сулууспа бэтэрээнэ,
Өлөчөй олохтооҕо

ЕГОРОВА Лидия Игнатьевна 
бу дьыл кулун тутар 26 күнүгэр уһун, ыарахан
ыарыыттан олохтон туораабытын туһунан
аймахтарбытыгар, билэр дьоммутугар,
дириҥник курутуйан туран, биллэрэбит.

Оҕолоро, сиэннэрэ, 
хос сиэннэрэ Билюкиннар.

Таптыыр саҥаспыт, Өлөчөй олохтооҕо
ЕГОРОВА Лидия Игнатьевна

ыарахан ыарыыттан олохтон туораабытынан
уолаттарыгар Дмитрийгэ, Владимирга,
кийииттэригэр Варвараҕа, Лираҕа,
сиэннэригэр дириҥ кутурҕаммытын
тиэрдэбит.

Кырдьаҕас эдьиийдэрэ Оппуруос,
кини оҕолоро.

Ытыктыыр саҥаспыт, Өлөчөй олохтооҕо
ЕГОРОВА Лидия Игнатьевна 

ыарахан ыарыыттан олохтон туораабытынан
оҕолоругар, кийииттэригэр, сиэннэригэр, хос
сиэннэригэр дириҥ кутурҕаммытын тиэрдэ-
бит.

Майаттан Сосиннар, Аянитовтар, 
Дьокуускайтан Федоровтар.

кэриэстэбил

Соторутааҕыта Аллараа
Бэстээххэ «Күөн көрсүһүүлэр
саалаларыгар» көҥүл тустууга ССРС
успуордун маастара, Мэҥэ Хаҥалас
оҕо спортивнай тустууга иитиллэ-
эччитэ Афанасий Павлов сырдык
кэриэһигэр 2001‒2002 сылларга
төрөөбүт уолаттарга
өрөспүүбүлүкэтээҕи турнир ыыты-
лынна.

Афанасий Павлов Эдьигээн
оройуонугар 1971 с. Күн сирин көрбүтэ.
Оҕо эрдэҕиттэн көҥүл тустуунан сөбүлээн
дьарыктанан 16-гар, 10 кылааска үөрэнэ
сылдьан ССРС успуордун маастарын
толорбута. Саха Өрөспүүбүлүкэтин
оҕолорго уонна уолаттарга элбэх
төгүллээх чөмпүйүөнэ уонна призера. Уһук
Илин уонна Сибиир көбүөрдэригэр Благо-
вещенскайга, Хабаровскайга, Улан-Удэҕэ
ыытыллыбыт күрэхтэһиилэр
чөмпүйүөннэрэ уонна призердара. 1989 с.
Кемерово куоракка уолаттарга ССРС-ка
бастыыр иһин, 1990 с. Улан-Удэҕэ ССРС
чөмпүйэнээтигэр, 1991 с. Тбилисигэ ССРС
Куубагар кыттыбыта. 1989‒1990 сс. икки
төгүллээн ССРС Сэбилэниилээх Күүстэрин
чөмпүйэнээтин призера. 1992‒1993 сс.
Дьокуускай, Брянскай, Воронеж, Красно-
дар, Ашхабад куораттарга ыытыллыбыт
бүтүн Сойуустааҕы түһүлгэлэр призерда-
ра. 

Афанасий тириэньэрдэринэн СӨ
үтүөлээх тириэньэрэ, аан дойдутааҕы
кылаастаах судьуйа Аркадий Тастыгин,

сахалартан бастакы ССРС успуордун маа-
стардарыттан биирдэстэрэ Иван Аянитов,.
аан дойдутааҕы кылаастаах успуорт маа-
стардарын, олимпиецтары, аан дойду
чөмпүйүөнүн, Сэбиэскэй сойуус, үгүс
улахан түһүлгэлэр кыайыылаахтарын
иитэн таһаарбыт  СӨ үтүөлээх тириэньэрэ,
Д.П.Коркин аатынан СӨ Судаарыстыбан-
най бириэмийэтин лауреата, улуустааҕы
тустуу оскуолатын дириэктэрэ Василий
Уваров буолаллар.

Хоту дойду хоһуун уола Мэҥэ
Хаҥаласка үөрэнэн, таптыыр тустуутунан
үрдүк чыпчаалларга тахсарыгар чочуллан,

үгүс элбэх доҕоттордонон, мааны
Майабытын иккис төрөөбүт дойдутунан
ааҕара. Кини аатын үйэтитэн Майа орто
оскуолатыгар бииргэ үөрэммит, тустууга
тэҥҥэ уһуйуллубут доҕотторо, кэргэнэ
Сусанна Владимировна хаһыс да төгүлүн
Майанан, Дьокуускайынан турниры  тэри-
йэн кэллилэр. Бу барыта эдэр тустууктар
үрдүк чыпчааллары дабайалларыгар күүс-
көмө, тирэх буола турара биллэр.

Быйылгы түһүлгэ үөрүүлээх
аһыллыытыгар улууспут баһылыга,
улуустааҕы спортивнай тустуу
федерациятын бэрэссэдээтэлэ, СӨ Спор-

тивнай тустууга федерациятын вице-
бэрэсидьиэнэ Николай Старостин. СӨ
Айылҕа харыстабылыгар миниистирин
солбуйааччы Яков Заровняев, «Кыыман»
булчуттар кулууптарын салайааччы
Александр Тастыгин, аан дойду
чөмпүйүөнэ Герман Контоев, олимпиец
Артур Федоров, улуус Сэбиэтин дьокутаат-
тара Прокопий Марков, Ньургун Пинигин,
Афанасий Павлов кэргэнэ Сусанна
Павлова эҕэрдэ тылларын эттилэр.

Сахабыт сирин араас улууһуттан 76
эдэр бөҕөс туһунна. Сытыы
бырахсыылаах түһүлгэ
кыайыылаахтарынан: 42 киилэҕэ Жора
Максимов (Чурапчы), Петя Гуляев (Хара),
Степа Матвеев (Аллараа Бэстээх), Стас
Павлов (Павловскай); 45 кг Афоня Ксено-
фонтов, Дьулус Максимов, Артем Слепцов
(Чурапчы), Ян Васильев (Уус Алдан); 48 кг
Гоша Явловскай (Чурапчы), Ринат Гуляев
(Орто Халыма), Муслим Горохов (Хара),
Миша Степанов (Алдан); 51 кг Ваня Степа-
нов (Уус Алдан), Валера Андросов (Усу-
йаана), Данил Васильев (Хара), Витя
Яковлев (Эдьигээн); 55 кг Володя Сыро-
мятников (Хара), Вова Бояновскай (Үөһээ
Бүлүү), Миша Птицын (Төҥүлү), Зафарбек
Одинаев (Үөһээ Бүлүү), 60 кг Стас
Свинобоев (Төҥүлү), Владик Павлов (Пав-
ловскай),  Ваня Шеметов (Майа), Олег
Фомин (Чурапчы) ааттаннылар.  

Иннокентий АММОСОВ. 

АфАнАсий  ПАвлов  кэриэһигэр


